
Miyui haska xarabu

Na miyui xarabu kenekina, habia nukl hatxa kenei shuku
xishU axiabuki. Haska nukl hatxa kenea m& meni xara xina-
mekai ishl & hatu yunua axidbuki. Hati miyui ma nika misbu
in, habud miyui nikaisbu, habu miyui meni xarabu hatu yuka-
ta kene xinabukira.

Haska hatu kene makina, habia una shubu meréashi yu-
mebu hatu yusT baitiki ishl xin&ki axidbukira. Nukd miyuira,
na habu rama ibiranaibura, nukd miyui xarabura ana meni bu-
maki. Haskaké ha una shubu merashi hatu yusi baiti xinaki
axiabukira, ha miyui xarabu hatu yuishUkT in, ha kene riabu-
ma ana hatu yuka imata hatu kenema baiti xinaki axiabukira.

Nuku miyui xarabu inQ, nuk( beya betsa betsapa xarabu
hakimaira, habia nawabl nuku betxitad; yurawata hawé beya
xarabu nuku beyawamani nd ikd kiranai. Nawa hawé beya
besti nuku yunua aki, nukuna akamara.

Haskaké na unuri, ma nd kene meni xinaki ind, ma ha-
bua hatu kene ind, beya xarabu hatu yusi baiti xarabu, mae
tibi akd shuku tanaibl, nukunari hatu yusiki inG, hatu meniwa
bainaki ishl xin&KT axiabuki uira kawé.

Haska xinatad nd hatu meniwa bainamara, nukl hatxa
inG, nukd beya xaraburd nd hakimai keyu tiruki. Haska matu
yuimakina, ma nuku habiskawaibl € matu yuimai ikaira. Na
habia mea tibi ni hiweabura ma nuki hatxa ind, beya xarabu
ana nl aki pewamaki; nawabi ena besti ea ashuwé ishi, nuku
hawena besti yunua nd hatu ashimiskira. Ana haskabuma,
hanukai nukuna rikabis hatu yusT inl, hatu meniwa bainakira,
hatube yubakai petana.

Haska & matu yui tese kene shishuki hanu yuita, tapita,
xinatad matdtseri hatu shukuata, hatu benimawa baikawé, ni
hatu haskawamara, nawabuna ea besti ashikawé ika ikani
kikird. Ma nuku haskawaki beyawa xinabura; haskaké habia
beya rabe hatu uimaki inl, hatu meniwa bainakira.

APRESENTA(_;AO

NUKU SHENI PABU MIYUI TESE XARABU - Literatu-
ra Huni Kui 1 foi elaborado a partir das pesquisas que instrutores
vinculados ao Programa Saberes Indigenas na Escola, Nucleo
Ufac, realizaram durante a formacao inicial e continuada, junta-
mente com professores Huni Kui de quatro regides do Acre.

A formacgéo aconteceu na Terra Indigena Praia do Cara-
pana, aldeia Agua Viva, onde esses formadores se dedicaram
a pesquisar as histérias antigas que fundamentam o universo
cultural préprio. Esta obra foi idealizada para o 3° ano do en-
sino fundamental, que se compde pela Literatura Huni Kui 1 e
por uma cartilha de Hatxa Kuf.

Os encontros de formagao sdo momentos importantissi-
mos, em que as pesquisas realizadas pelos professores Huni
Kufi, junto aos sabios de suas comunidades, séo partilhadas.
Também sao espacgos de dialogo e reflexao sobre propostas
de modelo de ensino dos conhecimentos préprios, que inclui
a lingua e a cultura do seu povo, ou a cultura do povo expres-
sa pela lingua Hatxa Kur.

Trata-se de um material didatico que servira de forta-
lecimento para a educagao escolar Huni kui, uma vez que
aborda os conhecimentos tradicionais do referido povo e que
poderdo ser trabalhados em sala de aula, nas escolas Huni
Kui do estado do Acre. Também podem ser utilizados para o
letramento dos alunos, assim como para a formacéo dos pro-
fessores que irdo atuar no ensino da lingua Hatxa Kur.

O Programa Saberes Indigenas na Escola, financiado pela
Secadi/MEC, tem como objetivo ajudar no desenvolvimento de
acoOes formativas voltadas para alfabetizagao e letramento, den-
tre outras acdes. Sendo assim, através de um Termo de Parceria
com a Secretaria Estadual de Educacao, tem-se um incentivo e
apoio a publicagao desse importante material.

Os textos realizados pelos professores indigenas Huni
Kui foram feitos por eles, para eles, a partir de suas necessi-
dades escolares e em sua lingua prépria. Dessa forma, dese-
jamos que a presente obra some-se as praticas pedagogicas
vivenciadas na esteira de um projeto que seja especifico e
diferenciado.

AIBU YUBE INAWANI MIYUI

Nuku nabu bai teima hiweabura, eska paunibu kiaki:
aibu bai shubu waima mera kash, risi tima tatadmis. Ana tima
tand ika kash, yube shuku bena saka pixta betxini kiaki.Saka
pea huyua betxini kiaki, bai kapukeira. Haska rakaké:

- E!, haskaira hawérua haira raka raka! Hawé kate uita
keneki haska riwakatsi € ina wai! Ita. Atxi birani kiaki, ha atxi
bai hawé xumu mera kerl ata, bepuni kiaki, habia hawé bai
shubu anura. Haskawaimashi, hanu hawé risi timai kash,
xumu bepéta hatxawata bepu tatamis bira.

Ha aiburd yumeya, hawé yumera, txapa pixta, haska
bia ma kespima xini tsakai nia. Hatl ma ibu bai yanu rayaika
manamis ini kiaki. Ana ibu rayai kaya manawai kani kiaki, bai
shubu anura. Ibu itxG kaki ui kubaina, ha ibu aibu itxG kaki
uind, xumu bepéta uita, ana bepu bainai betxini kiaki. Ma na-
tid taska binishi ui tatamis, ikird. Runu kate uita, kene kina,
unu mukama mixtiwai ini kiaki, kene saka xarabu waira.

Haskawai uitd ha yumepa xinani kiaki:

- Hamaki é ewana, hawa ui ishu mekai uind; iwana ha
xumu pixi turuwé bepu bepéta uiyana; runu saka pixta ini kiaki.
Haska uita, € iwana na bepu baini ishumé! ini kiaki. Haska
uibaini unu katani hush, ibuwa uiyamaké, hawé txara beshi
ha runu tis, tis aka, teku, teku ikaya. Haskaya ha yumepa he-
neta, hamakiri xini tsakanid ika kata katad mis bira. Haskamis
bira ana shaba betsa ti&, ana ibu manaika, ha ibu naxi kani
kiaki, Gpash txipati anura.

Ibu haska kainaya bira, ha yume kashi xumu bepét3; pia
rebuwé timana ika ikainaya, yuini kiaki:

- Hamaki ea haskawa yamawe, mi & shuta kira! Ani kiaki,
haskawa tetu ita.

- Mi tsuamé? Ani kiaki.

-E yubeki! Ani kiaki, runt akina.

- Habu nuki ibuwéd nuku pima pewa yununa! Ani kiaki.
Haskawata yubeka aki:

- M1 pubéni ika ikawai, unu nawa anlikawe! Ani kiaki.

- Haska kena kawe! Ani kiaki.

il o | —

Haskaya iuni kiaki, runu yubeka yume haukeawa baikina.
Haskaya ha ibu naxika ibai hushl benara, nixma pakeni kiaki,
haskaya ibuwa benai nash ikama ini kiaki.

Haskaya ha runu yubeka hawé shuta nawa tsakamai kai-
ra, tsaiska iuni kiaki. Neri huwe ikira, unu bari kaya ushanibu
kiaki. Ha yume peuté, shebl txixkéki ainitd, petxux maimata,
ha runu petxuxki turua ikd kaini kiaki, runu ushaira. Tape mera
usha kanira; ha yume ukemera ata, ha runu tape keshea iki
kaini kiaki. Unu mitsekeni mera ushakina, ha yume ukeme-
ra ata, nisa mawaskiri atd ha runu, hamamaki raka ikG kaini
kiaki ushaira. Haska kikaini kaki atimas unu shaba uf tuxinibu
kiaki. Haska betxita ha runi hawé shuta yununi kiaki:

- Ultawé shutd hawa nawabu mekaina! Aka.

- la!, Ita bira txatxi kilikaikT ui kubainara, unu hiwe tsau,
tsau isa, bana kari mawesheke bai baina, habia bariri ushabu
unu hash iki mani nibu kiaki. Haska uita ind, nikaté e ika txixte
kiri sheke kirani kiaki. Haska kirani huaya, hawé shuta yukani kiaki:

- Hania? Aka.

- Usha unu shepu maya kani kiki! Aka.

- Hamaki ua nawa betsa akiuwe, haréa yaix nawabu kira!
Ani kiaki.

Haskawashi iu kubaiki, unu ana mae betsa nuku nibu
kiaki. Unu hiwe sapa benebu tsau, tsau isa, haska betxita ana
yununi kiaki, yubek& yume yunu kind. Ha yume yunua kashi
ut kubainara, rasibis ushabu, kini kesha nituxiaya, aibu bekua
meshu kirani kiaki, ist tani ika huira. Haska kirana hawé tae
petxi isd kani kiaki, yumepa tae petxi isuind. Haska ha yume
e ika, txixtekiri shekeni kiaki. Ha nishi uind, haki isikind unu
tae pexuru akdyama kiaki. Ha isi menetd hawé hiwe Kini
mera, irui unu puiki tsibetsu pakesni kiaki. Ha iru kainaya hatu
utyana, rasibis usha bati, bainabu, hatl aT txixui ibai, bainabu;
hash iki mani bainabu hatu uini kiaki. Hiwe ewapa mera irush
hatu uikind, haska uita, ana hawéri tashni kirani kiaki. Haska
kiranaya, hawé shuta yuka yuini kiaki, haska uf tanaira. Haska
€ ui tanai aka, yuini kiaki:

- Al, haki ariwe, kukix nawa bura! Ani kiaki.

Haskawa kashuné& hatu itxapa kaya tenani kiaki, ha nawa
kaya hiwe ewapa matabura.

Usha hatu berua, haraquiri katima meshu baunaibu
hatu akina.




ITA METSA \ 15

Haskawatd kawe iwana ima birani kiaki, hutima kukix
nawa berutd bekanird. Haska kirani unu bari kaya irua usha
nubuna, kukix nawabura ibiranibu kiaki. Kukix nawa rikabia,
mexu tanaya hatu txiba kanira. Mexu mera habia titG tashka
rekua, txasha, txasha iki, hi, hi, hi iki, sai, sai iki, unu binu
bauna ixi, ma pena kemaya na habiaska ria baunibu kiaki.
Haskayara, ha runu yubekana shi aki heneama, hawé shuta
nisa mawaskiri aka, hamamaki raka sha ikl kirani kiaki.

"

Haskashi nika klbirani, bekind unu ana aki beabu-
ma, eskarabes besti sai, sai iki iwanibu bunibu kiaki. Haska
ana ushabura, ana beabuma inibu kiaki, nixma, nixma ini
kiaki. Haskaya:

- Ma niG beama shuki! Ini kiaki. Haskata bei unu hati
hiwetd nuku nibu kiaki. Haskai bai tsisumé nita; yuini kiaki.
Ha runu yubera ha ini kiaki, yura iuwara, ha yube Huni kuina
mashku ini kiaki.

- Rua, kariwe nuki ibuki nukush uirikawe, nuku manui
kikira; eara ma é kaira! Ak.

- Haska kena kariwe! Ani kiaki.

Haskata ha yube nimera si ipasaya, ha Huni kui, yume ibuki
nuku tuxini kiaki. Ha haska xina, hatu yuiki, na hawé kena hatu
yuini kiaki. Ha neriri ini kiaki, kena kui yube tae kiranira.

Hatl muyui kene xia: Tene/txana sapa (Norberto Sales)
Hatd miyui hatu yuini: TuT (Romao Sales)
Hatl ramiwa xina: TuT (Acelino)

"4

RUME KURU MIYUI

Rume kururd huni rekuya ipauni kiaki. Huni rekuya
hiweké, hawé ainé yunua kayama kiaki, Rume kuru piaya kai-

ra. Rume kuru piaya kashi uiyana, bashawa kayawa niri ikai
uiki, baki kayawa niri ikai uiki, haska xarabu uiki, shubuan ita
shubuani kiaki. Shubu washi manai nini kiaki, ha manai niké
huni kiaki; teis kiririra. Ha teis kiriri huki ui kubiraki, shubu betxita
ut kubiraki betxini kiaki, Rume kuru betxi kina.

- Al, mi hanu niamé txai? Aka.

- E nenu niaki! Ikaya.Yukani kiaki:

- M7 hawai ikai? Aka.

- Na baki kayawa niri ikaya, yuinaka piabt, shubuwashi
€ manai ikai! Aka.

- Haska ken& & mibetd manai! Ani kiaki.Haskawa peki
ishd, hikiwe ani kiaki. Ha hikishG mana nubdl, huyama kiaki,
pui babera. Ha pui babe hui: b1, bi isheni kirda txa ini kiaki,
hawé shubu anura. Haskata yukani kiaki, pui babé yukakina:

- Al, mi hanu niamé txai? Aka.

- E nenu niaki! Ikaya.

- M1 hawai ikai? Ani kiaki, ana yuka kina.

- Baki kayawa betxishi, shubuata & manai ikai! Ani kiaki.

- Al, haskamé! Ikaya, Huni kuiné aki: hikiwe ani kiaki.

Ha hikishl mana nub, hawa huamaské, pui babé hatu aki:

- Txal, manayuwe, hatishi hui mekai ui tanuna ika; b1
isheni kaini kiaki.

Hatl muyui kene xia: Tuwe (Valdeusmar Mateus kaxinawa)

MAI NAWA MIYUI

Mai nawa miyuira eskani kiaki, huni aibu in&i mabu, hawé
ai tuyawa xina kemuki:

- Ea pama rera shuni kawe € sheaira? Ani kiaki.

- Haska kena kawe! Abaini kiaki.

KakT ui kubaina, unu taxi raka betxita:

- Habianu tsaushi ea manawe! Abaini ina kaini kiaki. Ha
pama nia rapira, txana kaka shuku iki, hanu mai nawabu hiwe-
abura. Pamaweé ina kaini unu hawé mebi betsaki pé ita;

- Na habia mia ashuni uirawe! Ani kiaki.

Haskawa ha benebe hatxai ikaya, unu banai nikani
kiaki, ainena.

Haskai nikata, hawa iki mekai ita uiyana, unu txana kaka
tuku tukuwai uind, huni ewapa txara tsuma tashni kirani kiaki.
Haska kiranaya, ha aibld haskai mekai uind ita, nishd uind,
hawé txara bitani kiaki, ha bené pama mere shuni tash, tash
ikayara. Ha txara bitd nind tanaya, ha ainé yuipana, ea ruk
tsaka tiruki ita xinani kiaki.

Haska xinata tenesh uind, ha mai nawa kanu bikata he-
nea kakina, hawé benera pixiki tsa ani kiaki. Haskawa resh ikira
tiikaya, ui, ut ata, bita iata ikaini kiaki; txana kaka bexa, bexawa-
ta iru kaini, mai kini mera hiki pake sira. Haska kainaya:

- Eil E benera mai nawa ea tsaka baini kiki! Hatuki txani
tand ika kuxinis huki hatu: hu!, atuxini kiaki. Haskai nikata:

- Mi tsa! Hawa mekai?
Hawé betsabu ikird. Haska kira aibuki nukuta yukabu.

- Hawa maki, mai nawa & bene ea tsaka baishuki! Hatua-
ni kiaki. Hatu haskawa, haska kena uini bukawé ibaini bushd,
yuka nibu kiaki:

- Hanishi ashumé? Akabu.

- Na habia pama mebi mereaya, nenua tashni kira ashuki!
Hatuani kiaki. Haskaya bena baiki, natiu mai kini sawea be-
txi nibu kiaki. Haska betxita, turi hepe tashu bikawé ika yunu
name nibu kiaki. Ha hepe tashu bitashi nuabura, unu bismani
kiaki. Haskaya turi nixpurd bitawé ishi bitanibu kiaki. Ha nix-
purd bitashd nuabura, unu kama, hanubis yatta kakeaya, ha-
maki pabu kani keya bitdkawé inibu kiaki. Ha pabu kani keya
bitdshl akabu kaira, abisma kaini unu ti ini kiaki. Haskaya
hawé betsa mashku iki:

- Hatish{ hutxi bushu mekai & ui kai, hutxi! Ani kiaki.
Huni métsi sipa ikira. Haskata hawé pia kui hashkata ipasni
kiaki, mai kini mera hiki kainira. Haska kaini unu butuara, ha-
bia nekeri keska uituxini kiaki, bai tapi, tapi isa, unu himi tusa
baina uituxini kiaki. Ha himi tusa baina uita:

- Al, é betsara unu habiari bui kiki! Ini kiaki. Haska kaini
kakT, ui kubainara, mani sere tanaki ui kubainara, unu hiwe
serea ui tuxini kiaki. Haska kaiki uiya, yushabd mani shukai
tsaushi betxita:

- E!, neri huriwe txaita, mapeke riwe? E mani shukai ikai-
ra, txai nawa buashuki, ni hawé taka nai nuna! Ani kiaki.

Haskaya ha ma mitu taxiabu txashu nane inani kiaki. Ha
nami ina piki kashketa nusha baini kaki, uwa hiwe betsanu pé
ikara, habia mani shuka riai tsaushi betxita:

- Huriwe txaitd, neri mapekeriwe, na € mani shukai
ikaira, txai nawa buashuki ni hawé taka nai nuna! Ani kiaki.
Haskawashl ana piti xarabu in& nibu kiaki. Haskawabu piki,
unu shuku betsanu hatxawaibu nikani kiaki. Haska binu baini
ua pé ikara, hawé betsara ma pashka, pashka ashi naneabu
uT tuxini kiaki. Haska uité ikainaya betxi nibu kiaki:

- Ei!, ha txai huai, neri huriwe txai! Na txai nawa beshuki
nd pinuna! Aka.

- lal Itad uiyana. Hatiritd sheki tuba ndbd, hatiritG mani
hua nub(, hatiritiG atsa hua nub(, hatiritG mabesh waibu uini
kiaki. Haskai benimai, sai, sai ikaibu uini kiaki. Haskaki bawa
keyuta, piri nakaweé ita, itxai keyutéa piki kena nibu kiaki:

- Ikirawé txai! Akabu ia ika tsauta, piaiti besuaki, hawé
betsa nami shuiyabu haumés rama, ramé aki, ha nami hiwe
betsa nushl indbu nusha baina, ha ani kiaki, pikina.

Hatd muyui kene xia: Tkd Muru, Batxi nawa
Hatd miyui hatu yuini: Kupi (Alfonso Manduca Mateus)

NAI TARE NAWA MIYUI

Nai tare nawa bura, yuxibu ui paunibu kiaki. Hiweira nai
mera imisbu kiaki, unu nai tatxa kaina nura. Haska in0, na bari
kaya txé hawé rais ixpi aki:

- Ris!, ris! lkayard, hanu kawamis kiaki. Nai tare nawa

burd habia hemaiti tibi kawa mis kiaki. Haska kawaki nuku
nabu, hanu hiwei pea buma uf bainara, unu bema betsaki mae
mis kiaki.

Haska in(, nai reranl iwana, rera misbu kiaki. Ha nai
rerai habiti itxata, nai tare nubuna, unu ma mexuaya, ha nairi
inG ika, té! Iki itanaya, ma bari kai kiki ika, mexu kiri ana aki ri
akaki ika hene bai misbu kiaki. Haskai hene bai xinabu, ana
shaba betsd beabura, ma ana tabuyaka xina uita, ana rera
baumisbu kiaki. Nai tare nawa bura huniwa mixti kiaki, keya
tapama txapari mixtina, habiaska huni ewabura. Na bari kaya
ré ikai ni nika misra, ha nai tare nawa rera, ri inl ika té iki
imis kiaki.

Hatl muyui kene xia: Meka (Francisco Vanderlei Sabino)

RUME KURU MiYUI

Bixira akd imisbuki, unu nai anua beri, beri ikaibura. Bixi
kaya inl, pena bixi yui misbuki. Pena bixira akina, na bixi ewa-

pa beri, beri isheni raka aki imisbuki. Haska in(, bixi kenara
ixma kiaki, isa hana ruabura. Bixira yuxibuki, rua nana miski:
ma mexuké nai beisaib, bixi kawani unu bixi kainai ui xinar3,
yuraki bixi miski. Haska uita bixiama ikatsira, eskatiki: mfi yura
tibi metui.

- Nenu ishani!, nenu ishan(! ltiki. Haskama ixiana, ni-
mera ka bixi txakayama miski.

Hatl muyui kene xia: Sia (Francisco das Chagas Kaxinawa)
Hatl miyui hatu yuini: Pae nawa (Francisco Pers Vieira)

BUNA MiYUI

Hati buna bataya xarabura, hati kenard na xarabuki
nika kawé:

- Kuru buna

- Shawa puiki buna

- Buna bisu

- Shara bata

- Sami buna

Yunu xarabu banatana ha atimaki: tama banata atimaki,
sheki banata atimaki, nikaismaki akara, tama beru ind, sheki-
ré beru txumi mixti misbuki. Bake ké&i benayati atimaki, haska
meni matl akara, bake ixtara, txishu miski, buna ata ae iki-
ra: shua shan itiki, yume buna bata amaira: shuwa shawé,
shuwa rawa shawé atiki. Haska inl, aibl bake bisma hawé
matu ind, bata kapashi amatiki, habu napeke nuna, haska
xinara hanu bake bibai miskiaki.

Buna txatxina xarabu:

- Buna kaya

- Bunawa

- Buna kuru

- Bani buna, hatira txatxina isi xarabuki.

Betsara, nuki beya betsa yui imisbuki, bunawa yui-
kind. Bunawa katsirda mani bana txakayamata, hatu mut-
sashi amai imisbuki, habianu pakari xarabu hatu mawa
shUki hatu meniwatira.

Hatl muyui kene xia: Busé (Francisco Buretama Kaxinawa)

YUSHABU PITSI MIYUI

Nuku sheni pabura haskani kiaki, hunibl hatl raya xa-
rabu keyu yuni iwand ana mitua bumara. Hatl rayatikis ik,
mitua bumaké hawenabu pitsi kani, huni betsa rayai kashi ixa
kuxashi beshi, bawati mamaki riitani kiaki. Haskawai hawé
rais aibuwa uin kiaki, ha uiyad ana piti betsa pikatsi ikama
itani kiaki.

Haskai ha yushabu ana hawa pikatsi ikama hawé shapu
besti aki tsauké, aibaké bawashl pima paya ana pikatsi ikama
ini kiaki.

Haskaya:

- Ewa, mia mani shuishlpa, mi metu nainuna? Aka.

- Miax awex, mani shuishi metu naikina! Ikaya.

- Ewa, atsara hawé tapi mia si, si ashipa? Aka.

- Miax awex, atsa tapu si, si ashi pikina! Ikaya.

- Ewa, mani mutsara mia tuashiipa? Aka.

- Miax awex, mani mutsa tuashi akina! |kaya.

Unu rasibis pimani iwana bikawa, hé ikamaské, aibaké
Xin&Ki: hawa pinl ika iki raka! Ishi xinani kiaki. Haskata ui-
bauki betxini kiaki, hawé rais si ixa kuxashu rita bainara. Ha
runua betxia ikai betxini kiaki.

- Eil, na uf ikiraka? Ita.

- Ewa, mi rais s ixa kuxa biranara nabi runuké! Aka.

- Ex! ea mena bawa shiriwe pinuna! Ita.

- Ewax, atsara ea hawé tapi si, si ashiwé, manira ea
tuashtwé! lkaya.

Hawé bake aibl siwashi, putetd shui shuni kiaki. Ha
shuitd ibu yushabu indna, unu yaniwa yama kiaki, haska ya-
niwata, ikird eskani kiaki:

- Ex, harakiria & huai? E raka unuria huai? Unuria & huail
Ini kiaki. Yushabu pitsi haskaniké, na habia eskatia habiari yui
misbuki; yaniwata harakiria & huai imisbuki.

Hatl miyui kene xina: Busé (Francisco Buretama Kaxinawa)
Hatl muyui yui xina: Iba (Luiz Alfredo Kaxinawa)



PUPU HUSHU RUA MIYUI

Nuku sheni pabu hiweara eskani kiaki, ha shané ibura
ketash aiya ipauni kiaki. Haskaya hawé ai betsara, shubuwa
txipi ushamis ini kiaki, haskanu tewea ushai imiské huni kiaki,
pupu yuxiburad. Ha pupu yuxibu hui shubuwa petsa ini kiaki,
haskaya ha aibl nikata, teshi kéi uiyana, nia betxini kiaki, ma
huni ramiara. Haska betxita aibt yukani kiaki:

- M7 tsuamé? Aka.

- E pupu hushu ruaki! Aka.

Hari atd ha aibube yubakani kiaki, habe uinana katsira.

Habe haskaimara hupauni kiaki, pupu yuxibl huni kut
aibu betximara.

Pupu yuxibube haskai hiwemiské&, ha shané ibua ena-
bl uitd yuiyabu, ha pupu yuxibuki kayaki, aibu kuxani kiaki.
Haskawa xiké&, ha aibu beruma kaini kai, unu yami nawaki
nukuni kiaki. Ha yami nawaré habia ai rasiari ini kiaki. Haska
biara, ha aibu kai betxi tana:

- Mena neri ea iwe shirikawé, ai wanuna! Ini kiaki.
Haskawashi bimara ha aiburéd raya kapa txakama ipauni
kiaki. Haska kainima kena, ha pupu yuxibuna, aiburd bena
pauni kiaki.

Haskamis ha aibl bawa xini ushani kiaki, ha rakashi
nikani kiaki, pupu keui unu bismaira:

- Pol, po!, po! Ikai nikani kiaki. Haskaya ha aibu iki:

- E!, pupu hushura hui kiki! Ini kiaki.

Haskai rakash nikand, ana ikai nikanl, ma hawa kuxira
hua, shubuwa petxi ituxini kiaki. Haskaya ha aibu teshikai
uiyana, nia ini kiaki. Haskaya ha pupu iki:

- M1 nenu huni biaké & natia mia benaniki, na & miki nuku
tuxiai! Ani kiaki. Haskawatd hawé batxi peutiwata, peu baini
kiaki, ha pupu yuxib( iukina.

Hat{ miyui kene xina: Bane (Aldenor Rodrigues da Silva Kaxinawa)
Hatl miyui yui xina: Maya (Rufino Sales)



BAI KUA KATSI HABU SAMAKETI

Bai ewapa kua katsira aibube usha timaki, penai shaba
kiranaya, mapu bitd mashki pe tiki. Ha mashki bushka hushu
petd, bari kuai manatiki. Bari kui mana nabi rakatanaya, mai
kui keyui, bari xubi, xubi itanaya, hanu mi sai, sai iki, hi, hi iki,
shei, shei iki, mi itanaya, niwe biki ibird miski. Haska kai kawa
txi bitd bai kausl kake tiki, risi txuka hi metashki puwé tiki.
Haskawata txikéti taewa tiki. Keti taewa biranira eska tiki:

Mari bina, bina!

Txibanaki txibane!

Uke mana betsaki!

Nawa bai kui kuai

Mana tarame birani!

Nawa tete peiwé bekatani!

Pirush, pirush!

Txibanaki, txibane!

Nawa shau kua kuai!

Nawa kanu peiwé bekatani!

IKi, sai, sai iki. Ha risi txuka menun ika beira, hawa bet-
sa rakaismaki, hi metash keyu menuira. Bai kuira haska tiki
uira kawé!.

Hatl miyui keneshu: Busé

NAIBU SAMU RUA INU, NAIBU
SAMU BITASH PIXTA

Hawé betsabe tari hiweara, tsupibu bake hiweabura
haska pauni kiaki, habu rabes hiweabura. Piska shashu wa-
shi bednibu ipauni kiaki. Sakuya nawéa nuku akabura ni hatu
aria tiruki imisbu bira. Sakuya nawa hatu mekind, ha nata
hiweabu hatu akaibu nika misbu, yubakai imisbu bira. Habia
rabe aiyabu, ha iuwa besti bakeya. Haska hiweabu, piaya ka-
nawé nd haya raya shanuné ibainibu kiaki. Haska kaini kaira,
unu hi bema pe anu ind, hepe mapuanu nukutd, hawé betsa
Sami Rua yuiki:

S L4

- Ru3, turi nishi uitawé, nenushi mimawa shununa! Aka.

- la!, ika kapauni kiaki.

Haska kainaya, Naibu Sama Bitash pixtatl apauni kiaki;
hawé shetawé hepe meshte tataki shubu pewa kina.

Haskawata apauni kiaki mimawa kina. Mimawaira eska
pauni kiaki:

- Shemé shebi!, Shemé shebi! Ikaya, shawe batxia huai
bipauni kiaki.

Hatl miyui keneshu: Pae nawa (Francisco Peres)

MIYUI BAWA TARI

Bawa tari pueara eska pauni kiaki; raya kapa, rekuya,
pitxakayama mis ipauni kiaki. Haska rayai kaird, ma penai

shaba kakeaya kapauni kiaki. Haska kaiké hawé rais si bawa
shikina, tuba kina txitxa ewapa matawa shipauni kiaki.

Mani shuikind, mabesh képu ewapabu matawakina, atsa
kétxa ewapaki neshe shiikina.

Ha rayai kara, tapi unu peshea kakeaya hupauni kiaki.
Ha nuku tuxiaya rais si piti ind pipauni kiaki. Ha piti keyuté ana
mabesh ani ika:

- Sheki tsis!, sheki tsis! Ikaya.

- Ana beaki ewapama waté awe! Aka. Beash( apauni kiaki.

Haskata usha xina, bestéta pui kara, unu pashku rebu
matawa pauni kiaki. Isuwa buira, ui ika bai mata ikas kai pauni
kiaki, unu sha ipasira.

Hatl miyui keneshu: Maya (Rufino Sales)

KUXU IKA RAMINI MIYUI

Kuxu ika ramiréd eskani kiaki; yushabu yanad hawé shebi
kesha tsamia betxishii babeni kiaki. Haskaya hawé rais piaya
kaya yuini kiaki:

- Ruéd na yana & bab& mapuki tsamia & babe shuki,
utyuwe! Aka.

- Hani atxi, ha pemara! lwanad hawé shetawé kepeshki
taix axarani kiaki. E baké mapuki txakabu tsamiara ishuna.
Haskawata piaya kani kiaki, ha ka ibai ma hui, hawé bai tsisu-
mé huaya, yuini kiaki, aibake yuikina:

- Hae, hae, haeee! Ewa & raisinéd, yana é shebiki tsamia
€ babea; é babakia é para, hawé shetawé tuxa bainaki!

Haskaya ha rais ma hiwe rapi huki nikani kiaki.
Haskai nikata:

- Haskaki é rais si ea itxakawashumé! Manawe étseri
itxakawa nuna! Ini kiaki.

Haskai nikatd ana huama, hanua ana txitlkai, rau
txakabu bita,

kawashU yuéni kiaki, ha rau txakabu yuana, rau txakabu
baira, bawa bake ramini kiaki. Ha bawa bake ramia bei
nukuaya, hawé atxi yukata, piti inatanaya, yuini kiaki:

- Atxi, hanu bawa bake nuyai i ika & mia beshd shuki
uiwé! Ani kiaki. Haskawa ia ikai, kawashi beshuwa, ha kawa
bibai txi reké anu napuni kiaki. Ha napu tanara, unu txix ini
kiaki, rau txakabu baira. Haskai uini unu kawa ramex tanaya,
butebira rais ina paya, ha rais si yuik:

- Habia mia mesti € mia beshuaki piriwe, mi babarj,
tsumi indyamashawé! Ani kiaki. Haskawa ha yushabl bawa
bai unu niska tuis iki, & naxi kai ikaya, aibaké itawé ani kiaki.
Haskawa kai unu pashkuki butuni kiaki. Ha bututa pu ita hiki,
hiki iki, ana hikita tashni paya ana tashniama ini kiaki, ma kuxu
ika ramishura. Haska yane huama, pes pakeaya, haskai iki
mekai ika kashi benabura, nixma ini kiaki. Ha bena bubuki ma
ramia unu bu iki, reshi ikaibu betxinibu kiaki. Haskaya ha aibake:

- E, é ibura ma ramiaki! lka ana hawéri bane kaini kiaki.

Haska kird bene yuini kiaki, &€ ewa kuxu ika ramishuki
ishun&, ha yuia kashi uini kiaki; unu tashni bu iku kuira. Haska
ha rais iki:

- Al, ana haskawashi ni iwe timaki, ma habiari yanakei
kiki! Ini kiaki. Haskai ramini, na eskatia ni ui miski, kuxu ika
rabera: betsa taxipa ind, betsa kuru sheniki. Kuxu ikara yuxibu
yui misbuki, mia hau kewa tiru kiaki.

Hatl miyui keneshu: Busé (Lenivaldo Paulino de Lima)
Hatl ramiwashu: Busé (Lenivaldo Paulino de Lima)

TETEPA BANI INANI MIYUI

Huni yupa hiweard eska pauni kiaki; hawé tsais piaya
katad, katd pauni kiaki. Haskamis ana piaya kashi, shubi
kayawa betxishi shubuwani kiaki.

Shubua bira xina hiki tanl ika kani kiaki. Ha shubua xi-
nanu hiki tand ika kara, hawé shubu merana, ma betsa hikia
ut tuxini kiaki. Haska uita; tsua hikiamé isha uiyaya, ha-
txawani kiaki:

- E ea huaki, neri iruriwe? Aka. Haskawa hikita uiyana,
hawé uima uita, yukani kiaki:

- Na habia hene txitlkawa, mi bai txipi & ikaki hiweira!
Ani Kiaki.

Haska yuitd mari huai ashuni kiaki. Kuma huai ashuni
kiaki, ana mari betsa huai ashita yukani kiaki. Tetepa Huni
kui yukakina:

- Habia miki imisbumé&, mi yupaké miki kasheira, miki
haskaibu & nika miskira! Ani kiaki. Haskawa ha Huni kuT iki:

- Habia eki iki imisbuki! Ani kiaki. Haskawa hawé txara bita:

- Na habia & txara hawé ashuwé buwe? Ani kiaki. Haskaya
yununi Kiaki, ha txara indshuwé tsakawe ishuna. Haskawa ha
txara bita, ninia rakashi henea kakina, habia ashuanu kawéni
kiaki. Haskawaya:

- A, mi atiru kayaki! Ani kiaki.

Haskawashi nukl shani meshanawé ani kiaki, ni ha-
ratu ewa mekai ishl una katsira. Haskata tetepa rukatd ani
kiaki, hawé shani meshakind. Ha meshata uiyana, tatsisma
huxi sheni, taku ini kiaki. Haskaya ha Huni kuiné ani kiaki,
hawé shani betsa meshakina. Ha meshara; hat tatsis ani kiaki.
Haska uita, ha Huni kuiné yuini kiaki; ea hutxi ashawé ishuna.
Haskatad mari rabe aka yununi kiaki, hatd kuma bukatsira.
Haskawata yuini kiaki tete pana:

- Mexu kirira hutima hutashawé, ni piaya kanuna hutxi!
Ani kiaki. Haskawa hawé hiwe kiri huni kiaki, haska huisma
bia kaxtia huird. Haska huaya hawé txaibu haki kasheni kiaki:

- Al, mi txaird haska huisma bia, ha kaxtia huai! Inibu
kiaki. Haskaibl ha mari bea ainé bawa shuna, hatu pimani
kiaki. Haska xina, ana shaba betsa, hutima kaya hawé pia
mesputa, kaki ai besti yui baini kiaki; & piaya kai ishuna.

Haska kainara, ha kana tetera, bai shesha kashi manai
tsauwa haki nuku tuxini kiaki.

- Mi ma huai hutxi? Aka.

- Ma é huai! kaya.

Haska kaini kakind ashuni kiaki, yuinaka xaraburéa:
kuma ashikina, kapa ashiikina, xinu ashikina. Habia yuinaka
keyu ashuni kiaki; yuinaka ewapabura, peiyabura, pabuyabu-
ra. Haska xarabu asht3;

- Ma na ashuki karinawé! Ani kiaki.

Haskatd ha tetepana, habia kuma beste beni kiaki,
haskaya Huni kuiné ha yuinaka betsa xarabu keyu beni kiaki.

Haska bei unu kaxti kiranaya, hawé txaibu ana haki
kashenibu kiaki:

-Al, mi txaira, haskaismaki mima xina iki mekaina uirawe!
Inibi kiaki.

Haskai ha tetebe nishi mitushi hatu pimamis, ha tetepa
yuini kiaki:

- Hutxi, ana & mibe niamaki, & bani betsa & mia inai, txani
pakeyama shawé! Ani kiaki.

- Mi txania yara, & mia mebi tirukird. Ea keska tetepa
bani inani raka, ipakeyama shawé! Ani kiaki. Haskawashu
bani ind beimashuna, hatu yuinaka ashi pima pauni kiaki.

Haskaki awa sheniwa axia, hawé txai betsa tsimi xina,
pui benani kiaki. Haskaya hawé txai betsa, sheki ea txatxi
shuni kawe ishl yuba xina kani kiaki. Ha hatubeta sheki txaxi
ikaya, ha hawé txai txishu biai, habiaska ka, ana pui yutant
ika kaya, usani kiaki:

- He, he, he! Mi eshtura, haskawashi ea kupi katsiraka!
Ea keska tetepa bani inanimai! Ini kiaki. Haskaya:

- Al, tetepa bani inani kiaki, haska imiski yuinaka rete
txakayama kina!

Anibu kiaki.

- Ea yui shiria shawé, habu bani betsa ea inanuna! Ani-
bu kiaki. Haska xina ana piaya kara, ha amis keskawai rabané
kara, ana hawa akama ini kiaki.

Tetepa ma hawé bani mebi xinard. Haskaimara, ana
hawa akama ipauni kiaki.

Hatl miyui keneshu: Rasu (F. de Jesus Leono Prado)
Hatl miyui yuishu: Txana Kuru (Gilberto Macelino Kaxinawa)
Hatibl ramiwa kashu: Rasu, Hema (Janiel) Makari (José Graciliano)

SHAWA HINA MEXU MIYUI

Shawéa hina mexura eska pauni kiaki, hawé nabube
hiwea shawa hina mexura shané ibu ind, yuxibu ipauni kiaki,
haska kena haki txiti ikabu hiwe paunibu kiaki. Haska hatu-
be hiweké&, hamapaiwai kashi, shubi mapu, mapu isanu, yuxi
kashai nika paunibu kiaki. Haskai nikata:

- Shawa hina mexd, yuixi kashai: 1!, 1! Ikai & nika bi-
ranai! Akabu.

- Haska hanushi kashaki matu nikamai iki mekai! Ita.
UT tand manawe ita, hawé rume reshke bita; resh, reshi it3,
hana, hana ita, ha hawé hana bitd hawé keyu irumata, hawé
txara inQ, binu bita kapauni kiaki. Unuri ea yuishuki ika kapau-

ni kiaki, mana shaba tanai, hepe mapu, mapu isanu, shubi
shaba ikainanu, nika kubainara. Haska nu kaki nika kubaina-
ra, nikani kiaki, yuxi kashaira:

-1, 1!, ikai ntkata. Yuxi kashaira unuria iki kiki, ui tant ika
kapauni kiaki. Haskatad ui kubainara, shubi taptki tsauwa
ikai betxita:

- Al, ua tsauwa ika! Itd. UT mama, paku, paku ikdkai,
hawé binuwé makux pauni kiaki. Ha yuxi makuxa ti ika, pani
pei peshteta, képax ewapa wata, naneta kapauni kiaki, kuxi
kainird. Haska kainira, unu kuma nianu, isku bakeya tukuru
ikai yanu, kuma bema ewapanu, kerl ata, bepu pewatd hu-
pauni kiaki. Shawa Hina Mexu huira.

Hatl miyui keneshu: Busé (Fco. Alberdam Sabino Lopes)



YUBE NAWA BUSHKA MIYUI

Yube nawa hawé ibu buya hiweara haska pauni kiaki.
Hawé pui usha hanubi ushaké me tatamis ini kiaki. Hawé pui
ushatani bestedna, hawé batxi puku naxtu anu méatxia, besté
pauni kiaki. Haska bestétda meara, txuta wanabu una pauni
kiaki. Haska memis, atimas aibl xinani kiaki. Tsuwa ea aki
imis mekai uf katsi € nane bikai ikai, tushku tima nane bitash,
nisata tsiniki kétxa matawani kiaki. Haskawatad mexu kainaya,
usha katsi ha nane kétxa matawa bita, tatsaumetad meshpuk
ika rakani kiaki.

Haska rakatd nika nuna, unu yame napi tanaya, ba-
nai nikani kiaki, hanu humis huira. Ha puird ushama rakash
nikanuna. Haskaya ha pui huird, ma haskawaki beyawara,
haweé risT inata, haki rakan( ika ikainais, ani kiaki, nanewé be-
pas kina. Haskawa teku ita ikainai ui nuna, unu haweé risi kert
ikai uitd unani kiaki. Haskaya hanua hushi amis unatiwa kina.

- Al, hanu ika hushi ea aki imismé! |ka rakani kiaki.

Haskaya ha Yubera, butukai betxuki ibiara tushkuama ini
kiaki. Haskaya penai ikiranaya, hawé pia mesputa ikaini kiaki,
piaya kaird, ha kaxiand mexuaya besti hupauni kiaki, ea uT
kana ikara. Haska kira, kird naya, ha pui unani kiaki:

- Al, hatli ea aki imismé&, mariabu ea tanaina! Ini kiaki.

Haskaki ha yubeka, hawé epa yubani kiaki, ea béki
nawa amai kawe ishuna.

- Epa, epa? Aka.

- Hé! Ikaya.

- Ea bekl nawa amai kawe! Ani kiaki.

- BEkl nawa ea awe ikaibumai! Ani kiaki.

Haskawa nika makeé iuni kiaki;

- E mia yusiai aki kawe! Ishii iuni kiaki. Haska ibu
yuiyaya, ibu& yuini kiaki: na hati yame mi binuaird usha
yama shawé ishuna.

Haskawa xina kaira, unu bari kaya, nenu iunawé ita bi-

pata inibu kiaki. Ha bipaki, yube yununi kiaki; bekl nawa nika
tawé ishuna. Haskawa kashi nika kubainara, unu huru keui:
- Hur@!, hur@!, ikai nikata huni kiaki.

Hatl miyui keneki: Muru (Anildo Peres Aparecido)

NISHEKEPA MIYUI

Nishekera tsami hayaki: nishekewé ind, nisheke nake
tapa ind, shabl hayaki. Nishekera nuki yuxibu betsaki; habia-
td yauxiku nawa sheki nuku bishdniki.

Ha sheki bikatsira eskani kiaki.

Nuku Huni kui yunu hayama, bana katsi yauxiku ea
akabura, sheki hatu indkina; tubashi hatu ind beshi banabu-
ra, hukuadma ipauni kiaki. Haska miské&, ha nisheke yubakani
kiaki, & sheki bitd shanai ikara. Haska xina kani kiaki, yauxikd
nawa hiweta kaira. Ha nisheke shara txai kaini kaira, unu yau-
xiku nawa ainé sheki shemeai uf tuxini kiaki.

Ha txaka txai tuxiaya, yauxiku nawa ainé yununi kiaki:

- Nishekepa, ea sheki sheme rabewawe? Aka.

- la! Itxai kai. Sheme rabewani kiaki. Ha sheki sheme ra-
bewaki, sheki beru betsa, hawé hana tatxa nama aruni kiaki.
Haskawaté ha sheki sheme keyu shuni kiaki. Ha keyu sheme
tanaya, yauxiku nawa ainé keyu tana abuni kiaki, sheki beru
keyu tanakina. Ha tanara, sheki beru betsa hayama ini kiaki.
Haskayara, benaki yukani kiaki:

- Nishepa, hania sheki beru betsara? Aka.

- E uiyamaki! Ikaya.

- Utya mamaki, mi hani aka mekai ea inawé! Aka.

- E meni maki! Ikaya.

Hanu abauni kiaki; hashpa washi ui paya, kitsu txaike,
haris akina, mexa wash ui paya, metiku txaik&; meris akina,
hubexa washi ui paya, hutlku txaiké, huris, huris akina.
Haskawa ha nisheké tsusa txai baina rakani kaiki. Ha tsusa
baina raka bari txuxiwa rakaké&, nixmi bina ikira, tikua e ikira
besténi kiaki. Ha betéta rashka itxai kiranira, unu pé ita hatu
yui tuxini kiaki. Yauxiku nawa ainé ea eskawa é huai ishuna.
Ha hatuyuiki sheki bea hatu inani kiaki. Ha hatu ind, bushi
bana nibu kiaki. Ha bana xinabura, unu hukui hawérua kawani
kiaki. Ikis metsa txashu txiburush tsami kawanira. Haska iki-
ma txuxi tanayara, ha shemeta hanikéai bai ewapa bana
nibu kiaki.

Haskani na eskatid nG sheki hayaki, nishekep& nuku
bishunira.

Hatl miyui keneshu: Maku (Jonis de Araujo Kaxinawa)
Hatl miyui yuishu: Pae nawa (Francisco Peres Vieira)

§ 4 4

HEPE HESHE KANABU MIYUI

Hepe heshe kanabura eska pauni kiaki, hatube hiweara.

- Epéa, é pitsi ai! Aka.

- Al, mia hawaira ashitani atxi! Ixia. Unu ushatani besté-
ta; hawaira ashitanl ika, hawé pia bita, hawé haxi bita, hawé
binu bitd kapauni kiaki. Ha kai hawé bai tsisumé pé ita, hawé
mabu matxita, hi bibau pauni kiaki, hiwewa katsira. Ha hi bi
unu kuru, kuru ikai ui nubl, hanushi hepe bita, bitaki apauni
kiaki, ped shubu wakina, habia bai tsisumena, hanushi mitu
tira. Haskawai ui baixinabu, hutima kapauni kiaki, piaya kaira.
Haska k&ina, txashu aki, yawa aki, awa aki na habia yuinaka
rasi apauni kiaki. Haska beshi bawai unu kuru, kuru ikai ui
paunibu kiaki. Ha isu inQ, ru sheniwa beshil nanea, hawé she-
ni tsusi, kul hushu pueira, unu nue mayai shete puanibu kiaki.
Haska beshi bawai niara, habia hiwetashi; kuru, kuru ikai ut
paunibu kiaki, bai tsisumé shubuwa xinara.

Unu nata kaxia keska ipauni kiaki, nixma raka sheniara.

Hanu hukatsira, kuma xarabu ashi kawa rasiwa pauni kiaki.

Yaix ashd nane pewata, xiwati xarabu wata, habiati nami
matawa keyuta, hatli bekatsi xiwati ewapama wata, ha bei hu-
pauni kiaki, hatu yui tanG ika huird. Ha hiki tuxiaya, aibake
haki benima pauni kiaki. Haskata hatu yui pauni kiaki; xiwati
xarabu & baxi birdshuki biwa kawé ishuna.

Hatl miyui keneshu: Tuwe
Hatl miyui yuishu: Tene (Norberto Sales)

AIBU YUXIBU

Eska paunibukiaki nuku nabu hiweabura; aibl kenara:
Yari ini kiaki, haskaya huni kenard Kere Mapua ini kiaki. Ha
Yarirad yuxibu ipaunikiaki, tsud paréa tirumara, rasibis uiki ke-

yumisra. Haskard na besuauri uiki ind, mapu txireshd auri
shiska uimis ipaunikiaki. Haskara tsua paratiruma ipaunikiaki.
Ha haska hune katsira Yarina hamebi ia bipaunikiaki, aibu bet-
sa bimamara. Ha hamebi ia bimisra, tsua menima ipaunikiaki,
haska katsira hawé benera yuini ipaunikiaki, unu hanira txai
katani hukina ea hibema kuxashi bati, baiwé ma é nukuai iwa-
nana, ea bana bimakina, ani imis bira.

Haska yuinira, nata katani hukind haskawashi pauni
kiaki, rayatani huki, na piaya katani huki ma hiwe é&txaimai
kaki hi bema kuxa, kuxa ashuaya, ha Yari maraxpekeshi ia bi
tsauwa, ma hui kiki iwana hawé& mapu bitxi sawea tsau pauni
kiaki, hawé bene uimamara.

Haskamis hiwea imis, ha bene ana piaya kanikiaki. Ha
kaké, ha imiskeskai maraxpekea tsaushd hawé ia bi tsauké.
Haskaya ha kere mapua ma nukui huki, ana hi bema & kuxa
shdamaki, hawai imismenkai & uikai ishl xinabirani kiaki.
Haska hui, ha bene unashubira huki uikubiranara, maraxpekea
tsaushl hawé ia bi tsauwa Qi tuxinikiaki. Haskaya hune Giyama.

- Ah! Eska kaya katsi mi imismé ea hi bema kuxash bat,
baiwé ikira aka.

Ha Yari € itd, hawe mapu bitxi hawaira saweki hamauri
saweni kiaki. Haskawakind ha mapu txiresh auri uimis hu-
neki. Na nukl bu maikiri besiini kiaki. Haskawani imis kiaki,
na nukl bu niG meshte bia huki kira kiramisra. Ha haskawara
ana haskawata hawé mapu txireshd auri uitimai, na haskata
maraxpeke timani kiaki, ma tsami pei nuku keskaira.

Ha Yari bené haskawama inird, na eskatiana ni ha-
biaskari ikani kiaki, mapu txirushi auri uiki keyuki int, ma-
raxkepesha ia bikina.

Haskani kiaki Aibu Yuxibu nukube naxui ika hiweara.

Hatl miyui keneshu: Sid\Gilson
Hatl miyui yuishu: Bimi (Marina) Txana maiti/Mana (J. Mana)



IXA YUMETSU MIYUI

Nukl shenu pabu bai taird eska paunibu kiaki. Hawé ke-
nara Ixa ipauni kiaki, hawe nabu ushai buai buna kama ipau-
ni kiaki. Ha buxidbu hatu manakai rakaké, beaibud hawé ai
benima pauni kiaki, ha beshi pimabu pitd usha pauni kiaki,
ha usha raka ixi bestéta nika, rasibis ushabuké&, kapauni kiaki
yumetsuira. Ha yuinaka nane xarabu bexidbu kak&ki ashi nai
txanu tsadxiabu bikubai pauni kiaki: txashu kixi bikina ua ana
teke betsanu.

Yawa bushka bikind, na habia teke tibi bikubai pauni
kiaki, na awa txika shate bikina, na isu kixi bikina, ru natu bi-
kina, xinu bushka biki, na yaix txik& biki, na nea nane biki,
na hasi nane biki, haska wakina na txitxd xarabu bikina, na
natu xarabu bikina, na kixi xarabu bikina, haskawa kubaikina
unu shubua reti akina hawé kakd matawashi bepauni kiaki,
haskawa xishl na hawé ai pimaki, hawé bakebu pimaki, ha-
bia mitu taxishi piaibua nuri pi pauni kiaki.

Haskayara benamisbu raki, haskamis ana ushai kashi
mitu taxidbu, ana habia amis keskawa kubaini kiaki, unu ma
hawé kakd matawai kai raki, unu hawé henei, bepuru Kiria

bind ika inai hawé kak&ya raki, kani kiaki; tsisi ikarg;

- Tsil, Ikaya. Ha ma betsa bestea rakashi nikani kiaki, ha
tsi tsi ikai ntka kawé!, Haskaya tsua ikimekai tsi tsi ikird hari
txi herewa kawé ita, txi herewa bura shextxa tsau yama kiaki.
Haskaya, & na tsauwa Ixa hua ikiki akabu, shextxa tsauké,
butuwe akabu ha butuaya, hawé kaka pewea mebita tsduni
kiaki. Mexukiri bishawé ishuna.

Penaya hati shané ibu sai ashi yuinibu kiaki.

- Hamaki nukd nami niG benamisra Ixané nuku pia nd
imiski, ana bitan( ika tsisi ikai nG ufyaki akabu.

- Haskakena saki kawé yumetsu kira! Hatua, hawé kaka
peumata saklnibu kiaki, shubla nataki sakd kubaiki unu shu-
bua reti amanibu kiaki. Haskawa niburd ana yumetsuama
ipauni kiaki.

Hatl miyui yuishu: Keéd Inu Bake
Hatl miyui keneshu: Bari Bai Inu Bake



KUMA TXIANA MIYUI

Haskayara Kuma txianara eska ni kiaki:

Huni rekuya, rayakapa ipauni kiaki Kuma Txianan3,
haskaké hawé atxi kayatl aibu txipax inani kiaki. Haskawaima
rana benewa ipauni kiaki. Hatxawamara, habiaska biaké mi-
tushUki, yunu shiki apauni kiaki. Habia ranabiayara, yuinaka
xarabu ashiwa rais bawashi pima pauni kiaki. Aine hatxa wa-
makena.

Haskaya mitu taxia raya pauni kiaki. Haskaya habe
ushairad unuri bene bupiké, neriri bupia ipauni kiaki. Risi sha-
tewé bepukua ipauni kiaki habe ushaira. Haskamis, yuta
paepa nuku yamakiaki, haskaya matsiké, tsistuwa ushakatsi
karua yama kiaki. Haskaya inarindkawé ika inayamabu kiaki.
Haskaya hamakiri besuwa txitlku paira rakaké&, hamakiri ai
bupia risi shatewé bepukua rakayama kiaki. Haskaya ushe-
bari shaba peké&, shubuwanu hanus hiweabu raki, haskaya
hawenabu hemaiti txiketi washi atsa shuishi pi ikaib.

Bapa bisbis ikird hemaiti nixu bdtu niaki tsau tuxia-
ma kiaki bapara. Haskaya raki aine ea ashiwé bapara aka,
haskawash( akatsiraka, nenuma tsauwabi aka, hatia atirura
haibu Kuma Txiana besti hayaki, yui takdwé ha nuku ashiyu-
nuna iwana yuitant ika hawé haibu kayama kiaki. Kashi uiya-
na hamakiri besuwa raka, txitiku paira rakayama kiaki.
Haskaya:

- Haibl! aka

- He! lkaya.

- Ua bapa tsuwa nuku ashiyuwe ika na ikai! Akaraki:

- Kawe, haskakena manayuwe é pia pewa yununa ita, ha
pia mesputd kawe haskakena abirdyama kiaki. Haskaya hui
nukutad hatu yuka tuxiama kiaki:

- Hania haibd? Hatua.

- Ua bapa tsauwa nuku ashityuwe ika nu ikai! Akabu.

- Manayuwe haskakena! iwana, ha pia kaya kayawata bia
rakashi henea kaki pix ayama kiaki. Shutxi putxini tsakakina
haskawa bis, bis ikird ti ikaya; ashuki Kuma Txinana iwana
kashi teturd ayama kiaki.

Hawé haibuana, haskaya yuiki nG pinGd mi pia pewatawé
iwana yuiya, pewayutani ika kashi ha pia pewai ikaya aine

hatxawaisma, hantkai yukayama kiaki:

- MT ashumé? Aka.

- E hatu ashiishuki! Aka.

- Ea beshitika, é ibu hawa piabuma pitsi kani kikira, hatu
beté pinuna iwana yuyama kiaki. Haskawa.

- Habiari & hatu ashi birashuki! Iwana yuiyama kiaki.
Haskawata, yuiyama kiaki. Haskaya ha hawé haibu txani nukui:

- Haiburd haska rakiai, hamakiri besua raka & kena
tashuki! lwana hawenabu yuyama kiaki. Haskaya ha hawé
haibu xarabu,

- Haska kena nl yukanuna ika maniabuké, huyama kiaki.
Haskaya bapa shuishl piki yukayamabu kiaki:

- Haska m1 hiwei peame mi aibera akabu.

- Mawaira € habe hiwei peismaki, éa ranaki, éa hatxawa-
ismaki & aina iwana hatu yuyama kiaki.

Haskaya hawé atxi kayat( yuiki:

- Haskakena, ana kama eari pimashawé iwana yuiyama
kiaki hawen atxikayatuna, mi airabe mapuabu kira, betsa &

mia inacna! Iwana yuiyama kiak. Haskaya ha bake aibu txipax
rabe mapuabuké yukayama kiaki:

- Haratu mi pima tirumé&? Aka, uiyand mashku iyama
kiaki hawé rua pixtara, haskaya mashku & atiruki iwana yuiya-
ma kiaki. haskawashi habuma yama kiaki. Haskaya penaya
yuiyama kiaki haskawash, hublima yama kiaki. Haskaya ana
ranama iyama kiaki, pewa habe usha xini kiaki. Haskaya pe-
naya yuiki:

- M1 epa pia ea yukashiiwé? Aka, hawaira matu ashi-
tanuna iwana yuiyama kiaki, haskaya kashu yuka.

- Epa, mi pia kiaki ea inawé&, mi raisi nuku hawaira ashii
kai kiakira!

- Haskamé! lwana ina bushlyama kiaki.

Haskaya keyatapa bekitxaibu iyama kiaki hawé pia
kuind. Haskaya ana mashteshi txiste mixti wayama kiaki.
Haskawatd kayama kiaki, matl hawaira ashdtanu ika kaira.
Haska kaiki akubai yama kiaki: Txashu aki, Yawa aki, Isu aki,
Xinu aki, akubaini, na habia yuina ka xarabu akubaitani ma
bari nimaki raka tanaya, tetl éwapaya rabeke kirayama kiaki.
Haskaya aine betxiama kiaki:

- Ma hui kiki mi raisra! Aka,

- Hania hara? Aka.

- Ua habia huaira! aka,

- Nuku tetl ewapa peushuna hui kikira! Ita. Yui naka
xarabu natse pakeki matxiama kiaki. Haskaya rais si sheki
mabeshwa beabird inayama kiaki. Haskaya rais betsa hua
yuka ikaya yuiki:

-Ana kamaki, ma & bake & ina xinaki! Aka, rabeke kaiya-
ma Kiaki rais betsara. Haskaya, hatu mitushki, hatl yunushaki
aki hiweké, rais sheni rauwa rebu yama kiaki, Kuma Txinana.

Hatl miyui keneshu: Pama nawa (Jo&o Isabel Henrique)
Hatl miyui yuishu: Isa Mesma (Valdo Buretama)

NANE MIYUI

Nanera nimera mapua buki; rabe kenaya hayaki: tushku
tima nane ind, meske naneki. Nane niri ikaitia bitdshuna,
nisata képuki ata yua tiki. Ha nesha tanaya, butetad matsiai
tsinitd hawé kene misbuki, yurakira, besukira, haskaird beyus
xina xinabuké imisbuki, nanewé habiati kenei keyuira. Haska
in, bake ixta kai bena hawé rapushtiki, nami mukanawa
kina, isT kuta kina.

Yura nuT bixia tubis rakaké, habiaweéri rapushtiki, habu
rapaskara inuna.

Haska inQ, nanera kupinaki; hatl kupiara, txami ewa
klikaini, shatu ewapa kikaimiski, yane buama haki ewa
klkainira. Haskai in&ta, rau tupita txeshaki buatiki.

Hatl miyui kene xina: Yube (José Celeste da Silva Kaxinawa)

RUNU NAWA MiIYUI

Runu nawara eska pauni kiaki: aiya hiwea, & mitui kai ika
kashuna, runu atadna yuinaka xarabu ramiwasha bepauni kiaki:
txashura, yawara, awara, habia hati yuinaka xarabu ashi hatu
pimai hiwe pauni kiaki. Haskamis ana kaya huni betsa hatxt
kani kiaki. Haskai imis mekai, hatxi kaki ui kubaitani ika kani
kiaki, unashubira kaki ui kubainara, kamushuwéa ashi képa-
xai ul tuxiama kiaki. Haskawai uita txixte kiri kai ikaya, betxita
hatxawani kiaki:

- Neri huriwe txai, na ma yawa ashi & képaxi ikaira!
Akaya uiyana, kamush aki ini kiaki, haska uita yukaki:

- Txal, kamush mi aka ikai? Aka. Haskawa hani ita
uiyana, ramiwa riama ini kiaki. Yukaki haskawa bira:

- Mibetxi mT iké&i kainai! Itd ni mebi mesketad ha kamush
rawais, rawais akara, natiu yawa bene sheni ma ramiwa
rakani kiaki.

Haskawara yuini kiaki, € runu nawaki ishuna. Haskawa-
shd iwe xina ikau, kauki, bakawa ni kawe ishi iuni kiaki.

Haskawata iuki, pui kama sirita ti abaiki iukind, unu iya ma
netsui pupus besti anu niti ima tuxiama kiaki. Haskanu niti imata:

- Txal, pui kaména & mutsaismaki, manayuwe eskawa-
ti kird! 1td ha pui kama buai matxita, shépa shaku biki, pani
shaku biki, hepe shaku biki ata, tsusa keyuta, ha iya pupus
anu bebeka bauni kiaki. Haskawatad hamamaki pai, pai ikau-
nara, nui xarabu tashni birani, shaku runu tashni biranai, atxita
hawé txai uré shunara, ma baka xarabu ramia ti ibira, ibirdya
kiaki: meshkura, yapara, batiind, shduna, na habia pashku
baka xarabu ramiwata uréshipakeni kiaki. Haskawata:

- Kawe txai, ma nl bishukira! Abiraki iweni kiaki.

Haska kira ha Huni kuiné hawé ai yui tuxini kiaki. Txai ea
bakawa maikara, baka biama nuf indi, shaku runu xarabu bita,
baka ramiwa & beai iwana hatu yuini kiaki.

Haska ai yuiyara, nikama, ma habiaska bea & pimiski
ishi, bawash pini kiaki, pitsi, pitsi kina.

Haskani kena, na eskatiana; nuinewa ibd rami xina pi-
ki,xiwa shena shebl beru rami xina ni pimisbuki.

Hatl miyui keneshu: Tene/nixi waka (Norberto Sales)

RUME YUXIBU MIYUI

Rume yuxiburéa eska ini kiaki; nuku nabi rume betxikina
yuxiatd ani kiaki. Yuxi xarabl ha yuxia rume unatiwa makina,
shunuwa texpara nia betxima nibu kiaki. Ha shunuwa texpara
niara, rumera tsupibu ini kiaki: uke betsa pei ewapabu, uke
betsa pei mesi ini kiaki. Ha pei ewapaburird, rume kaya ini
kiaki, uke betsa pei mesiurira, shuru rume ini kiaki.

Ha rume pei ewapabu bitana, reshketad hawé reshi iti
yusinibu kiaki, raya txakayamabai ini, nata katani hua iti me-
niwa nibu kiaki, na habia rakuta pua ati yuinibu kiaki, huni
ewabds atira.

Haskaya ha shuru rumera, yuxidbu bestitd ati yusinibu
kiaki. Haskatl ati xarabura: yuxiana, shi ikayabu xarabura; na
habuwé hatu isT shushawaiti ati yusi nibu kiaki. Haska ha huni
yuxibl meimashi hawé heshe beshi banani, hanua pani kiaki,
na eskatia beyawanibu habiawé reshi ikl biranabuki.

Hatl miyui keneshu: Maru (Alcides Ferreira de Souza)
Hatl miyui yuishu: Pae nawa (Francisco Peres Vieira)

KAKA TAIBU MiIYUI

Kaka taibu hawé nabube hiweara eska pauni kiaki; aiya
bakeya, hawé nabube shubuwa ewapanu hiweara, rake tapa
txai ipauni kiaki. Haska hiweara, shubuwé betsanu batani ika
kapauni kiaki. Hawe nabuki batana ika kai, hi buru niaki huti ita:

- Ehé! Ika. Ana habia hamebi hawétsal huti ita, itanaya,
hawé ainé, haska yamawe ishli metstshid iu pauni kiaki.
Haska xina nik&, ha beruna patapabi yuaibu nikai raka pauni
kiaki; kaka taiburd haska xina kikai, ishi yuyaibu nikai raka
pauni kiaki.

Haska xina raka, ana hawa nikama, nixma rakaké;

- Haskaira nixma raka raka, kakawa yutand! lka kapauni
kiaki baira.

Haska kaini kai betxita, tua kaka taibu huai neri huriwe
akawé ita: huriwe akabu kai. Ha shubuwé& sheshekaya hiki
kaini ipauni kiaki, matsa ikird. Haskatad €hé&, ita ana: tsau!,
ana tsau! ikai uiyabura, unu himi has iki, himi haba biranaya.
Haska yamawe ikai, metsibai txitl tinT aini paunibu kiaki.



Haska yui, kaka pawaibu nikai raka pauni kiaki. Haska nixma
ana hawa nikamas; ipauni kiaki:

- Haskaird hawa kakama kaya rakaraka! lka ikai pauni
kiaki, habia ha shubuwa hiweamé, hawé sheshekaya tsauta
puird. Haskai uita ipaunibu kiaki, kaka taibu pui kiki, ika bibiski
ikaibl nikaird. Haska xiké, ma mae betsa kaka buxiabu; kaka
taibu shubuwa namaki pui xia kiaki ika kakaibu nikai, pei raka
pauni kiaki. Haska xina ana hawa nikamas, ipauni kiaki:

- Hawamas kaya raka, ana kaka yutanl! lka kapauni
kiaki. Hawé pui siti mani hakea nia, shubuwa repi nia rerashi
pui bushiké. Kaka taiburd mani yumetsu kai xina kiaki, ika
kaka pawai, ma mae betsa kaka buxiabu. Kaka taibura mani
yumetsui nia kiaki ika kakai, nikai raka pauni kiaki.

Haska xina raka, ana hawa nikama, nixma rakaké, ana
ipauni kiaki:

- Hawamas kayaki ana kaka yutanu! Ika kaira. Haska kai ha
hawé pui Gpash bind ika kai, tsuma kina. Haskaya ha put yuiki:

- Eil Hutxi hawaki mariabu mai mi ea eskawai, ea
meyamawe! Aka hene bai pauni kiaki. Haskai uita, kaka pawa
pauni kiaki. Kaka taibi pui hanubi tsumashu kiaki ika, unu ma
mae betsa txani xinabu, haria ikani. Kaka taibl hanubi pui tsu-

ma xina kiaki ika, kakaibu nikai raka pauni kiaki.

Haska pauni kiaki, habia kaka besti beruta nikai hiwe
pauni kiaki, hawa kaya txakabu wamara, habia yua pewaibu
besti nikani ika ipauni kiaki.

Hatl miyui keneshu: Txana Txanu
Hatl miyui keneshu: Kea (Pedro Mateus)

SHUMANI HUNI KUT METSATXI INANI

Huni kui yupa txakama hawe nabube hiweara, eska pau-
ni kiaki. Nimer& piayaka hawa akama, pashki bakawa tani
ika kashl, pui kama mutsara, unu nake tsaubainaya, hawa
ikama, sanT bixi, bixi itd besti maiyaya. Haskaya hawenabu
haki kashei hiweabu, haki kashekT; txashu aki, yawa aki, awa
aki, xinu xarabu ashi pi mawa pewaibd.

Haki kashei; ha yupara hawé ai mebi shanuné ika, haki

kashe misbu. Haki haska misbuké ana piaya katani ika kar3,
unu pashku napapanu, huni pustu pixtaki nukuni kiaki. Haki
nukuta yukani kiaki:

- Txal mi huai? Aka.

- E huai txai! Ikaya.

- Habia mia amisbumé txat, yupa yuikind, mi ai mia mebi
tiwakina?

Aka.

- Habia ea raki amisbuki, txai! lkaya.

- E metsatxi & mia indna, mi ea yua tirumamé&? Aka.

- E mia yua tirumaki! Ikaya. Haskawaté ana yuka, & mia
yuwa tirumaki ikaya, hawé bepawé bita, txi shi, shi ata bese-
nani kiaki.

Haskawara unu niska buanira, unu yura txa txi tird ke-
yuaya, heneni kiaki, ha yupa bui ikayara. Haskawashi he-
nea, txixte kiri kai, unu heuki paita, teskeni kiaki. Ha tesketa
utyana, mani pei mapu, mapu isa betxita, ha hawé heu raku
katsi atani ika kaki, shawe batxi betxini kiaki. Ha shawe bita,
xiwé tlkuya bitd pusani kiaki shawera. Ha pusaté pashki bu-
tushi txukand ika kani kiaki. Ha pashki bututa uiyana, tapeuri
kape raka bitxini kiaki. Ha betxita, na kape rakara ishi teshteni
kiaki. Haskawata pashka, pashka ata uiyana; awa hepe nia
betxini kiaki. Awa hepe képax katsi bitanl ika mapeke kainara,
hina kepi& raka uf tuxini kiaki, yaix kini kesha rakara. Haska
betxita, tashka bitad paya huai, kuxata, hepe ata pashi bututa
pashka, pashka ata, tetl keya tapawatad hawé heu ind, hawé
shawe inl, hawé kape ind, yaix mata, peu birani kiaki.

Ha tetl keya tapa peuwa huayara, haki kashenibu kiaki;
haskawata ashid bei mekai ikara, tsua ind bei mekai ikara.
Haska yuinaka atia xishd hatu ashd pimani kiaki. Haskaya
ha habuwéa yua bal, bal xinabura, hawa ana akabuma, pui
kama ashi mutsabura, hawa ikama haumé nake tsau, tsau
ibainayara, sani bestibu bixi, bixi itd maiyaya. Kamé iuwabu-
ra, hawa hatu ashuama, haska ana pixarand ikara. Haki be-
sui kashl ea mitu shuwé akabura, hatu iushi yuinaka xarabu
hatu ashuwa, hatl kuki matawabu bei, benima paunibu kiaki.
Hatu haskawa shuna pi hiweabuké, betsa yukani kiaki:

- Txai, haka kayani mi rekuyamé&? Aka.

Haskawa nikata hawa hatxama kani kiaki, haska kashi

hawé ai yuituxini kiaki. Yuinaka akind shumani metsatxi inani
amis Kiaki ishuna. Ha ai haskawara, ha ainé hawe nabu yuiya-
ra, unu mae betsad ma keyu meniabu ini kiaki.

Haska xina ana kara, ana hawa akama ini kiaki, haskaki
xinani kiaki. A, txaniama iki kawe eawani, € txani xina iki
mekaitsa? Haska xina ana shumani uitani ika kara, hanu
habe nuku kunamis anu pé ita kenani kiaki:

- Txai? Akara ana kemama, nixma rakani kiaki. Haska
uita ind hunira, ana hawa akama ipauni kiaki.

Hatl miyui keneshu: Yube (Aldenilson da Silva)
Hatl miyui yuishu: Busé (Aldenir Rodrigues)

BANI SHEMI YUXIBU MIYUI

Nuku sheni pabu hawé betsabe hiweara haska paunibu
kiaki. Haska hiweabura, iuwa besti aiya ipauni kiaki, hatt ke-
nara eska ipauni kiaki. Aibl kenara; Metsati ipauni kiaki, huni

iuwa kenara; Maku Pata ipauni kiaki, mashku nara; Nai Tumi
Rua ipauni kiaki. Haska hiweabu ha mashku hawaira atani
ika kani kiaki; ni mera hiki kainaya, ha betsa bututd hawé ke-
naki tsaushd pia txitanei ikaya, hawé ainé nubu timai txauni
kiaki. Haskaya ha bani shemi mai nawabu ramita, hemaiti pé,
pémeé ita ibiranaya, ha aibl metsati hawé mabu timai txipeke-
ta, inawa katsi atxind ika ikaini kiaki. Ha bene tsaushid uiyaya
kaira, haska kai ha bani shemi ramia atxind ika, unu tsisti tsisti
iki, puiki haxpi, haxpi ikl kainaya bird. Ha bené kenani kiaki:
- Metsati?, metsati? Aka nikama kaya. Ha bené uT tand
ika butu kaini kiaki. Ha butukai uiya, nixmaké ana kenani kiaki:
- Metsati?, betsati? Aka nixmaké hanu kasha kirani kiaki.
Haskata ha betsa mashku piaya ka kiri kani kiaki.

Haki nuku tanl ina kai, unu sai akd bainara, ha betsa
ma isu ata shuni nixiwé peutiwata bei ikaya, haki nukuni kiaki.
Haki nukuta yukani kiaki:

- Hawa haskai mekai hutxi? Aka.

- Tumi rua, shani bani shemT atxind ika, mexa mesti kai-
nai é uiya, natia & kena nixmaké & hui ikai! Ani kiaki.

Hat{ miyui keneshu: Ixa (José Valdemir Rodrigues da Silva Kaxinawa)

NESA

SAMAKETI XARABU MIYUI

Nukl beyanura, yumei pe katsird hatiri pitird samaketi
xarabuki. Sama keama piabura, hatu kupi miski.

Mat bushka pitimaki, ha mi piara, hamapai xina paya, sa-
mama mia haki mawai kiki, mia xind mamara. Make pitimaki;
ha piabura unu mestebu tani txika ist miski, haska kena, make
pikina: mestebu bestitl atiki, hanu pikina hawé pixi tsaka, tsdka
akama, ratsumi pewa tiki. Nesara pitimaki, ha piaré yupai inQ,
txikixmis kiaki. Kebu batxi pitimaki, ha piarad yupamiski, hawa
rete timaira. Shawe batxi pitimaki, ha pia mia kupikina, yuraki
mia sua aki kiki. Shawe batxi kupia unakina, su ixia unu mia
isiwaki, txasha, txasha isheniai atiki.

Yaix hina pitimaki, yumeki pipaunibura, yaix payabura,
hina kiri humis kiaki. Shawe tae pipauni, mia kupikind, mi ha-
bia hawé tae ai, habia mi ni pe bia kuxix kawa huresh kumei-
ra, hutush ikira, hura bekeira.

Shawawa yumeki pipaunira, kupi name miski; hatli mia
kupiara kuxis kawa himi tuwe kea, himia miski. Haska kena,
habia hati yuinaka xaraburd samaketiki: bushka samakeira,

taka samakeira, beru samakeird, puya samakeira, tae sa-
makeira itiki. Habia yuinaka xarabu ind, baka ind, peiya xara-
burd samaketi xarabuki. Samakeira habia tuyata ikiratiki, unu
tashni tanaya samake riai inQi, berunai, txipaxi ikaibd hatu he-
nematiki. Haskai meni xinabura, haburi bakeyata habiaska ria
baimisbuki, hatu samakema kina.

Hatl miyui keneshu: Shane (José Edimar Sabino)
Hatd miyui yuishu

REI YUXIBU MIYUI

Nuku nabu bai taeimara eskanibu kiaki; huni aiyuma
hiwea, hawé hiwe rapi mashe nia rei sheai betxishi shubuani
kiaki. Ha shubua xina hiki tanG ika kaké, tsami(3) rei huai be-
txini kiaki. Rei hui uibiara, ma aibu ramitd mashe mebi meske
taewa biranibu kiaki. Haska biranaibi uiyana, ana reima, ma
aibu ramiabu benibu kiaki. Haska biranaibd, ha beruna pata-
pa, betsa atxind ita, betsa atxini kiaki. Hawé shubu rapi ikawa-

nai betsa atxiara, ea henewe ikaya heneama ini kiaki. Ha he-
neama atimas yuratanaya, miyuka taewani kiaki:

- Mi bene yamé? Aka.

- E beneumaki! Ikaya. Haskaya huni yuikT:

- E ai hayumariki! Ani kiaki.

Haskawatd & mia aiwa bainai itd, hawé hiweta iweni
kiaki. Ha iweta hawé epa ind, hawé ewa yuini kiaki. Aibu &
iweshuki ishuna, hatu haskawa ha ibubl peki mena haska-
riwe! Ani kiaki.

Haskaima habe hiweni kiaki, ha habe hiweshl, bake
bawani kiaki, rei aibu kira.

Haskaima atimas tashni xinara, hawé besura habia ibu
aibuna keska ini kiaki; shetxuri besu kuru pixtara. Haska ha-
tube hiwea, bawa katsi Gpash bikaki hawé shanuki baxi baini
kiaki. Ha Gpash bitani huki nika kubirani kiaki, hawé
babawa hatxaira:

- E babara habia ibu aibii besu keskaki! Ikai nikani kiaki.
Haska nikata ha, reira sinani kiaki. Ha sina ibai, & inG kai ika
kani kiaki. Haska kaini kai, unu bai tsisumé pé ita, rau tesa,
tesa ata betxeshekeni kiaki.

Haskata iané pu ikainaya, ha bene hatxi kariani kiaki,
rauwé betxe sheke riatana. Haska kainai ainé uita, iuni kiaki.
Ha iuki unu hawé nabuki nukuma tuxini kiaki. Ha ainé ena-
buanu nukuara, shatxi bina ikaibu uf tuxini kiaki. Haskaibl ha
ail hatube ituxini kiaki. Ha shatxi bina ikira, mixki ewapaki ti ita,
beni bai, bais kanira. Haskaib( uita, kemui:

- E iria katsi ikai! Ikaya.

- lamawe! Akabu nikama;

- E ipai ikai! Ikaya.

lamawe ishi yuiyabu ntkamaké, iwe akabu ikira, unu shau
ruruku, ruruku ini kiaki, ha mixki pawaki ti iki ikird. Haskaya &
mia yuishuki txaT, ishd rau bitashi txeshaki inl, buiwé tsami
nibu kiaki ha hawé shau xarabu séke xinara. Haskawata mi
mae kariwe akabu huni kiaki, ana txitu kiranird. Haska kira-
ni huxia, barikaya ikinT ikaya, ibuwa tsistu shuna, shana biri
ikT ha buiwé tsami xinabu, babuta babeke, babeke ika rakani
kiaki, tseke, tseke ikara.

Hatl miyui keneshu: Sia
Hatl miyui keneshu: Maya (Rufino Sales)

YUINAKA PASHKA NIBU MIYUI

Sheni pabu bai taird eska paunibu kiaki, habia shu-
buwawés ikabu bira. Hatli kenara: Bina shubu inl, Sia inibu
kiaki. Shubuwa teke betsawé hiweabu imis bira. Bari kaya ui
itxakayamata neseaya bira, nenua hawaira anikawe ika bu-
nibu kiaki. Hatl pia txa ata, mespua kaketa buira, kawe ikira.
Haska kai hawé txai kumawé akaya bira, ha betsa taku ani
kiaki. Hatl taku akina, bake rasia ind, rais rasiatt aka ini kiaki.
Haskaya hatl kumawa akind, bakeuma ind, raisa riamatu aka
ini kiaki. Ha kumawéa ata hawé txai shé ani kiaki. Ha shé aka
huaya bira:

- Ma mi huai txai? Aka bira:

- Ma é huai! Ikaya bira.

Kuma é ashuki txai, ha raka buriwe, aka bira, unu nikas
tsais kawata, hawé taku sana nishd xina baiki:

- Hamaki habia & taku keya tapa, kixiwa & bui buwe
aka bira.

- Peki! itd beni kiaki. Ma mexuaya haska kirani benibu

kiaki. Haska kirani hush, ha hatd taku beshuti, hawé taku
shuita piaya, ha betsa hawé kumawéa huasha pinibu kiaki.

Hatd miyui keneshura: Txana Tka Matsi

Huni aiyani, hawé ai meismaréa haska pauni kiaki. Haska
biara bake rasia ipauni kiaki. Haskaké ainé yubani kiaki:

- Ba, mi ebe nisma kayaki, mia tama shund ea ixki
tsakashi kubaiwé aka, kawe! Ani kiaki.

Haskawa:

- A, kawal! lkaini kaird. Unu pashki bututd yapa tsakaki,
ixkT tsakaki ashiki, metsapa bia txutaisma sheni imisrai. Hawé
bakebu hatube kapaya, hatu baxi keyu baina. Unu pashku txi-
td kawananu, hene kapakemis anu, yéké pe betxita:

- Hene Rebuati, nenura mawa rakati peki! Aka.

- A, raka, rakawe! Ani kiaki:

- Hene rebuati, ea txutawe! Aka.

- A, manayuwe kakawa nuna! Ita.

Ha kakawa tanaya ai rakani kiaki. Haskaya ha ai txixa
rakaké, teshi kai uini kiaki. Ha uita:

- Habu matsiu nuwé! Ika, haki petxia tsauni kiaki. Haska
tsauké, ha aT txixa rakaké beird; shara beira, nape beira, bina
tsiseya sheni hushi, pind iwand hawé shebi kesha tsamit3,
kepeshni kiaki. Haskawa teku ita, tsubi ha bina biu tanais ani
kiaki, txatxi kind. Haskawa e iki benita, ha bene hamakiri besu
shenia tsauwa, ani kiaki; txipemaki unu pu ani kiaki, pashku
puku kind. Haskawata:

- Huni txuxa sheni, mi eskaya mia bakewa shunabu mi
yumewa misbi ishund. Haskata benita ikirani kiaki, haska kira
hiki tuxiaya, hawé bakebi yukani kiaki:

- MT ma huai ewa? Akabu.

- Ma é huai! Ikaya.

- Hania é epara? Aka.

- M1 epa unédismapa shenira & uiyamaki! ikaya.

- A, € epara mi ea haskawa biranai! Ita.

Haskata ui ndkawe ita ibaunaibl, ma barika ini kiaki.

Hatl miyui keneshu: Busé ( Luciano Sabino Kaxinawa)

KA PITSI MIYUI

Hanu bai taeira eska paunibu kiaki, aibl bake bima kaind
ika isT tanayara, haskawa timara, ika pitsi txib& paunibu kiaki.
Tka pitsi yuitakawé ika bushii yui yabur, ha yushabu xarabura:

- Piti mapa kemai! Ita, mani huashid beki, sheki tubashi
beki, atsa huashi kuki matawa bepaunibu kiaki. Haska
beshuna, bake kaind ika ist itimaskayara, mi kai tirumaki ish,
binuwé mapusa ti ikai, pute paunibu kiaki. Haskawata, ha
hawé bake ibu huni inata, ha ibu pi paunibu kiaki, ha mani hua
inG, atsa hua beabu naikind. Haskawaki ma hatu keyui kawa-
naya, ana huni betsa ai bakewaima isiaya, ika pitsi yui kaké,

isT kashaya, txaka puta misbu kiria yushabu bake rasia tashni
kirani kiaki. Shuya yushabu huira, ha huai betxita:

- Huriwe! Ishi yuka nibu kiaki:

- Harakiria mi huai? Akabu.

- Na matxi tenama ika & huai! Hatuani kiaki. Haskata ha
aibu kashai nikak:

- Haskai iki mekai? Ikaya.

- lka pitsT piuwaya iki iki kiki! Anibu kiaki. Haskaya:

- Ma kaismamé? Hatu aka.

- NG k&ismaki! Anibu kiaki.

- Hamaki earé & kaimiski! Ikaya.

- Haskata mi k&imis mekai ea kdima shariwe! Anibu kiaki.

Haskaibl kashi rau atashi hatxia kaini kiaki. Shuya
hatu yusini, na estia kai misbuki. Ana ika hatu piamara. Haska
meni nibura, hanu bakeyatana, samakei inl, rauwata hatsi-
manai, hawé naxi ikl biranabuki.

Hatl miyui keneshu: Bixku

MAYA MIYUI

Mayara huni rekuya inl, raya kapa ipauni kiaki, haska
kena, aibaibuna, mawa kewa paunibu kiaki. Haska kena, hanu
aibaibu pitsi kind, kena paunibu kiaki. Ha kenabu huayara, txi-
thti keneya ewapa pakeshi paunibu kiaki. Haskawa shunabu
raka kena, ai baibu haki ina bira, biranira unu patxa paunibu
kiaki. Haskai unu mexuaya, hatube usha pauni kiaki.

Ha usha xini ma penaya, hawé henei aibume ita, hawé
hura aibl bikeraki hura baxa bai pauni kiaki, tashni kaikina.
Unu hura hushu si abat pauni kiaki. Haska kaini kashuna yui-
naka xarabu hatu keyu shipauni kiaki.




Txashu aki, yawa aki, awa aki, xinu xarabu aki hatuash
pauni kiaki. Haskawashu hati buya usha xinai, hatu meti apau-
ni kiaki. Hatu haskawa pi pe, pe paunibu kiaki.

Hatl miyui keneshu (José Batista Sabino)
Hatl miyui yuishu: Muru (Leal Peres)



SHETSI TXATXIRI MIYUI

Shétsi txatxirind eska pauni kiaki; hawé ai in, hawé
bake buya hiwearad. Hawé rais rayaya rabewai ikaya, hawé
bababu kasha baiyaya, hawé ainé aki:

- Mi raya sayayara, bababu pitsi kasha bai kani kiki! Aka.

- A!, mexu kiri hatu mitu shitand, usi sheki ea ima
shishawé! Apauni kiaki. Hari atd usha xini, hutima ha ainé
sheki ima shuni kiaki. Ha imashi ina, hawé txara mesput3,
kakiki hawé sheki naneta, hawé risi naneta, kaki hatu yui
baini kiaki:

- Ma é kai uira kawé, & bababu pitsi kasha baixinabuki;
xipi ashii & hatu shui shuni kaira, usi (9) shaba binuta & husha-
naira! Hatu aka.

- Al, katawé! Akabu kani kiaki.

Ha kai, pashku maikiri kai bira, pashku txitl rabe binuta,
na habianu in( ita, pea shubuani kiaki. Ha shubuwai tash, tash
ikai nika kani, hawe nabu ha hiwetad mani shuna.

Ha shubu meneta kani kiaki; bari kaya shubuwa tani ika
kaki, pama kayawa niri ikai ui tuxini kiaki.

bu wani ita, shubu wani kiaki. Shubuwa meneta hikia tsauké,
txashu huai ani kiaki. Txashu ata beshii, shate, shate ata siwa-
shi naneni kiaki. Ha nanea bai nue maya kainaya, ha hiweta
hiweab( shetei bira:

- ShétsT txatxirina, ma txashu atdshi bawai kiki, ha nuwe
mayaira! Inibu kiaki. Ha hawé txashu shui xini, usha ixi, pe-
naya ikai pauni kiaki. Kashi akina: isu aki, yawa aki, ru aki
atad, nukushi ana habiaskawa riani kiaki, bawaki unu nue-
mayé kina. Haskaya hiwe tasha shetei:

- Ma ana beaki, ShétsT txatxirind, ha nuemayaira! Ipau-
nibu kiaki.

Haskaira habia pea shubu uinubis kurua tsauwa ikai ut
paunibu kiaki, hawé bababu mitu shuni kaxiana.

Hatl miyui keneshu: TuT (José Adao Kaxinawa)

MIRIS PIA MIYUI

Nuku sheni pabu hiweaburéd eska paunibu kiaki. Hawé
kenara Umiti ini kiaki, aini kenara; Xipi Sheta ipauni kiaki.
Hawé rais huni kenara; Mandku ini kiaki, rais aibl kenara; Isa
matxa ini kiaki. Haskaya ushai kaki, ha hawé rais kaki hawé
berébu hatu iuni kiaki. Haska kai bukawé itd hatube kaira, ma
bari kaya pashki bututd; na habianu indkawé itad. Mestebi
hawé rais yununi Kiaki:

- Ru3, & karu wai kai, miana pea shubu wawe! Ani kiaki.
Haskawa baini kani kiaki, karu wai kaira. Ha kashi karu bena
ketaki, atimas betxitd abirani huara, raisind shubura mene ria-
ma uf tuxini kiaki. Haskaya ana yunu tuxini kiaki:

- Karura ma & ashuki, hari ketiwa riwe, pea shubura ea
anuna! Ani kiaki.

Haskawatéa pea shubu waki, Gpash manuni kiaki. Ha ma-
nuki rais yununi kiaki:

- Ru&, & Gpash manuai ea tGpash amayuwe! Ani kiaki.

- Miris pia, kemu itxa, itxa washi awe & haskawa shuki-
ra! Ani kiaki. Haskawa:

- Al, & piriamaki! Ani kiaki.

Haskaya hawé rais betsa aki:

- Kuka Gpashra na & beaki awe! Ishi inani kiaki.

Paka bixtuki buna bata kapashi bua, inani kiaki.
Haskawa:

- Al, neri ea inawé! Itd ayama kiaki. Haskata:

- Harakirishi nukl bitxu paustameti mi ea bitximai, bake
nikd! Ani kiaki. Haskaya ha rais txikix iki:

- Neri ea amariawe kuka! Ikaya.

- Nukd rua naki, kemu itxa, itxa washi awe! Ani kiaki.

Haskawa ana hé ikama, nini kiaki.

Haskatd yumata meneni kiaki. Haskata ha raisi txi ketiwa
shuna, ruru patsani kiaki. Ruru patsata bute baini, kuma ushai
kash, kuma ind yaix beni kiaki. Haskata yaix shateshi, hawé
ibu nane katsi, hawé puku kawashi, kuma mani yabi huash,
hatu pimani kiaki.

Haska pitd usha xini bestéta, hutima kaya bunibu kiaki,
mitui bukanird. Haska kaini kash(, yuinaka xarabu benibu
kiaki. Haskaya ha hawé rais si, hatl Gpash ama xinara, yui-
naka aki ind, bawakina, hawena rukli akama, hawé kukana
rukd ashi pauni kiaki, hawena akatsira. Haskaya ha hawé rais
si hatl aibake biara, yupa sheni ipauni kiaki.

Shaba rasi binukina, yuinaka xarabu anibu kiaki: awa
akina, txashu akina, yawa aking, isu akina, ru akina, habia
yuinaka xarabu anibu kiaki. Haskawa xishi, xiwati ewapa wa-
shd, yuinaka nane xinabu nane nibu kiaki. Haskaya ha hawé
rais hatl Gpash ama xinara, yuinaka akina, habia ma hukatsi
eskarabes axia ini kiaki.

Haskawa xinara, hawé xiwatira mawaira ewapama ini
kiaki. Haska xina, mexu kiri haya hukatsira, kuma ashi kawa
nibu kiaki. Haskata usha xini, hutima bestéta, hatt xiwatiki yui-
naka nane keyu nibu kiaki.

Haskaya ha mestebuna, nane taewa kina, nea nane
xishd, harukl nane taewa birani kiaki. Haskawata ha yuinaka
betsa xarabu bemakiwa kakeni kiaki. Haskata kawe ita, hat
xiwati taka ata ibira nibu kiaki. Haska ha mestebdi rais yunuki:

- Rua, nukd risi & buai, ha nukl xiwati bue! Aka. Ha rais
yane hé ikama, txikix tukané kashi peu birani kiaki. Haska ha
hawé nabura, bebui sai, sai ika ibiranibu kiaki. Haska biranai-
buwa, txipu huki hawé rais itxa kibirani kiaki.

- Hamebi bukatsi keska, hatira yuinaka axishi ea bumai
iki kiki, ha mestebu hubu txai shenira! Ikai nika kubaini kiaki,
ha rais mestebu harukd matxi mapetd manai tsauni kiaki.
Ana itxai:

- Hamebi bukatsi keska, eard, eara iki, hatira namiwa
xina ea besti bumaira, ha mestebu hubu txai shenira! Eskawa-
mé iwana ha xiwati peuwa kai. Tae txitxukuwé ta aki, ini kiaki,

. .4

nea shauki tae txinu kuird. Haskawa unu himi eskanl, mesté-
tiwa hui unu tiri ikG kirani kiaki. Haska kiranaya rais si yukaki:

- Mi haska shumé rua? Aka.

- E tae tsipukus ika ikai! Ika.

- Mt ika kai shuki, nuka risi buwe, &tseri bununa! Aka.

- la, ita tsalni kiaki.

Haskata ha xiwati peun( ika tsitsau kainaya:

- Kuka, na ena ea bushuwé, mia bushi nuna! Ani kiaki.

Haskawata taka ata bushdiini kiaki, haska kaiki bushki,
unu ma hiwe étxaima kaini; yaix hina txa, txa aki, sai, sai ikabu:

- Kukd, ma é mia kemawa shishiki, hanushi buriwe!
Ata xiwati kepi shuni kiaki.

Haskawa ha mestebi peuta étseska kirani kiaki, shaka-
ma beira.

Haska kiranaya, ha rais si uita, yuini kiaki:

- Kuka étseri bund hanu tsawé! Aka.

- Shakamaki, habia nukd risi buriwe! Ani kiaki.

Haskata ha hatl bea rabewashu yununi kiaki:

- E bakera habia mia maewashi pima shawé! Ani kiaki.

Haska kirani hiweta nuku tuxinibu kiaki. Haskai benima
biranibu kiaki. Haska kira txitd tiki ina tuxiaya, ai haki txiti itu-
xiaya, pia kena name baunibu kiaki. Ha sai ita piti itxawata
pikanird: mabesh, atsa hua, mani mutsa pi ikaibl. Rais huni
kiaki, atsa mewa yabi ha yuinaka beabu maratashi beshuina.

- Rua atsabi & mia beshuai! Ikaya. Hani ikawa uini kiaki.
Haskai uitd yuini kiaki:

- Ha indma, uwa betsa inawé! Ani kiaki.

- Hé! Itd ha betsa inani kiaki.

- Haruki benewati, rike bainai uirawe, tsukusi raké
raka! Ini kiaki.

Haskaya ha huni betsé pibai kashi, hawé ai yununi kiaki.

- Tukuri mT haibu ea kena shiitawé! Aka kashi kena shi-
tani kiaki.

Ha kenawani kashi, habetd mani shuishG hawé bene
pimai ikaya raki. Unu haris ui, unu haris ui ikaya. Bari kai
ikaya, unu mexu kikainaya:

- Atxil, mi bakera, hani ka iki meka? Aka.

- Ukeri hawé haibl kena kaki, habeta pikatsira! Aka.

- Hé! Ika txitd tinT rakashd uind.

Mexui tsupe ipakeni kiaki. Haskaya, mana xini ma ina
kakei ikaibd, unu yame napu:

- Atxi mT bakera hani kamé? Aka.

- Ukeri hawé haibl kena kaki! Aka.

- Hé! lka.

Unu matsi, matsi itanaya:

- Matsiki atxi! Ini kiaki.

Haskaya, - E mia alyawa niki habe shana iwe! Ani kiaki.

Haskaya hawé batxi shuku, shukuwatéa

- Ukeri!, ukeri! Ini kiaki. Hawé ai rabei iki ixi.

Haska xini unu shaba kiranaya, ti ipakesni kiaki, inG kai-
ra. Haskani kiaki inG kaira.

Hatl miyui keneshu: Sia (Gilson de Lima Kaxinawa)
Hatl miyui yuishu: Bimi (Marina)

TI IKA NAWA MIYUI

Nuku nabu bai taeird hiweabura eska nibu kiaki; hiwe
natama nua kuma keui: shokoérd, shokord imiské, atant ika

kani kiaki. Bari kai ikainaya, & kuma ushai kai ika kani kiaki,
ha kuma keuwai ntkamis anura. Haska kaini kaira, unu shubf
bemanu, shebi nianu, ratabishi nikai nini kiaki. Ha nikai niké,
unu kuré, kuré ikai nikani kiaki.

Haskai nika tan( ikirani kiaki, kuma newa shakia raka-
nua, tashni kiranira. Ha tashni kird unu bari kai kiri metu, metu
ata, ikawani kiaki, kuma xarabu mawaira. Haskata ana kuma
shaki mera hiki kaini kiaki. Haska kainaya:

- Al, kuma rabané & imiski, nawa kaya ibiayara! Ini kiaki.

Haskata kuxi kirani kiaki, haska kirani hushi, hawe nabu
yui tuxini kiaki.

- Kuma rabané niG imisbura, kuma maki, harabesma
nawa kaya hiwea ikani kiki! Hatua tuxini kiaki.

Haska hatu yuiya, yubakatd uini bukawé ika bunibu
kiaki. Ha kai pé ita uiyabura, kuma newa shakia rakanu ikabu
ut tuxinibu kiaki. Haska betxita, nenua & ui baishuki ikaya, re-
nikai uiya bura, kini hayéke sheni ini kiaki, hanus iru misbura.

Haska uita, kebé nakawé ita; tara shara tataki matxita,
kebenl iwana kini harata tanaibis:

- Xeke!, xeke!, xeke! Itd ha hi hana tanaibus shara bir3,
bira nibu kiaki. Haskawaibl betsa kashi pani rerashi shara

bira hawé teshka kiria beshi hanani kiaki. Ha hana tanaya
shara paiki, hawé musha mesputa heneni kiaki. Haskaya ani-
bu kiaki; penu bitdshi paya kina. Hatu haskawara, ha hi shaki
matara; unu uya iki, & iki ikaibl, bibiski ikaibli. Hamaki pesa-
td uind kawé ita, habia namakis pesa nibu kiaki. Ha pesata
uiya burd; unu mani baina ui nibu kiaki, ti ika nawa kaya rebu
kashura. Haskaya shara ta, taki, natia matxi nibu kiaki.

Haska hatu shara ta, taki bake ixta, pini tatanai shara nibu
kiaki. Haskaya aibu bakeuma hatubeka, ed yumewa shani
iwana, xind mesté wamata iweni kiaki. Ha iweshld yumewaki
kena inani kiaki. Hawé kenara Pama nawa wanibu kiaki.

Hatl miyui keneshu: Kea (lvam)

REKUYA BIA BAI WAISMA MIYUI

Nuku Nabu hiweaburad eska paunibu kiaki; huni betsa
hatube hiweara, rekuya txakama bia, bai waisma ini kiaki.

Haska kend hawé aina, betsabl besti yunu bima misbu ini
kiaki. Haskawabu bawash( ina hatu betd pimiské. Shané
ibuwa hatu bakawa xina shuni kiaki. Pui kama siri aib(, betsa
hawé ai atsa amai kashi yukani kiaki:

- M7 benena, haskaki mia baiwa shuismamé? Ata.

Na bara buwe, ratsashi hua shuni kawe, habu pinuna!.
M1 bara hua ina, haskaki mi atsa huama ishumé, ikayara.
Akaibu tanaki meribi ea baiwa shunimai, ha atadshid mia hua
shununa, habia piriwe ashawé ani kiaki. Haskawata, na atsa
mi buaira, habia & akai yanu ashawé matxikina, ani kiaki.
Haskawa habia betsa yuiya keskawani kiaki, ha atsa bushi
matxi kind. Haskawata ha bara ratsata hua shuni kiaki.

Haskaya ha bakawa tani nukutd, hatl aini hatu baka
shuita, atsa marata bira hatu indya. Hatu haskawa, hatu beta
pi; hawa tia enatl ea beshui mekai ika, beru, beru iki tsauké.
Bara ratsashi hua ind, baka shui maratashu beshini kiaki:

- Naki, ba! Aka.

- Al, mi atsa huama ikamé? lkaya.

- Akaibu keskawaki ea baiwa shimismai, hanua bishi
mia hua shund, habia piriwe! Ani kiaki.

Hari ashi ind wana, ana piama xinai tsauni kiaki. Haska-
ta usha xini, bestétd ma habianu baiwa bira xinabu, nawe kuru
raka kainanu, bai ewapa wani kiaki. Haska washi yunu rasi
banaimara, yunu hamé ini kiaki.

Hatl miyui keneshu:Busé

YUSHABU YUMETSU TXAKAMA MIYUI

Nuku shenipabu hiweabura, eska paunibu kiaki; Xiwa-
ni yushabu yumetsu txakama hiweara. Hawe nabi yuinaka
akabu, hat aini hatu atsa yabi huashuna, mexu meréa hawé
kétxaki kixi hirabi biwashi arushi pi pauni kiaki. Mabesh
wabu, hawé kétxaki bea tashd, arushi apauni kiaki. Haskaya
ha piti ibuwa, hutima butu kawa, hawé kéti nais sara, hawé
hene besti ui paunibu kiaki. Mabesh kéti ewapa matawa xina-
bura, unu tsimes kaya tsau pauni kiaki. Haska uT in0, benai:

- Hara kiri kamé, nuku tsua aki imismé&? Imisbu bira.

Ana awa atanibu kiaki. Ha awa atanabu hawé maxinu
atsa yabi aki unu xiru pewa nibu kiaki. Haskaya usha tanaibd,
hawé kétxa ewapa bita ikaini kiaki. Mexu té ikai mera kaira,
haskanu kai, me, me aki kashi; hawé kétxaki nesheki ma-
tawata, ha hawé meké hespe aki, tearas ini kiaki. Ha tearas
ika harakiri tene timawa birana, ikawani kiaki:

- Tus!, tus!, tus! Ikawanaya bira.

Ibaunibu kiaki, besté bau kanira. Haskata:

- E!, tsua hua iki mekai, txi herewa kawé! 1ta txi herewaks;
beke, beke aki shabawa nibu kiaki.

Ha shabawata uiya bura, haska tima ikawani kiaki, mat
meshu ketanira. Haskaya: yushabu xiwanira.

- E!, hatli nuku aki imiski! Inibu kiaki.

Haskatd uiyana, hawé atsa inl, awa maxinu ma
neshe keyua ikara, natia manini kiaki, txi mapi matxiana.
Haska betxita:

- E!, hawa katsi mi & piti ea haskawai! It4. HabiatitQ
atxishd ima nibu kiaki; sakumakind haskawaki unu hi imata
hene nibu kiaki. Xiwani yushabu yumetsura haskawa nibu kiaki.

Hatl miyui keneshu: Para ( Maria Delnicilia Ferreira)
Hatl miyui yuishu: Bimi (Maria Marcelino Vicente Kaxinawa)

YUSHABU PARANIBU MIYUI

Nuku nabu hiweaburad eskanibu kiaki; yushabu hiwea,
hawé kena; Tsiki ani kashewa nibu kiaki. Yutad nukua unu asne
sa, sa iki ikaya, yushabl sheki tubai tsauni kiaki. Haskaya ma

bari kaya, beruna ha tsistua yukatsi karu sékeshi iaki; ma-
nawe yushabu kashewa nun3, ita:

- TsikianT & mibe shana ikiwai ea mana shawé! Ani kiaki.

Haskawa bainaya ebe ixarayui kiki ikara, yane ushama
ixini kiaki. Ha hawenabu matsiki rakei, ma ina kakei ikaibua,
yane inama, Upash tatsaumea tsauni kiaki.

Ha Upash beatad tatsaumea, hawé temamekei, pixma
mekei, txima mekei; ixini kiaki. Haskaki hatu yui bira:

- Haskaira ma txishana biri isma xarabumé! Iki, ha
dpashwé ramamekei, hawé shapu bita turu aki tsauni kiaki.
Haskai ixinund, unu ma yame napl tanaya, ikawani kiaki,
nené kawanira.

Haskaki hatu bestewda, nika burd, yushabu nenéi ini
kiaki. Haskaya:

- Yushabu matsi aka nenéi kiki! 1ta butushi rakuki, na
rasheyuki, tsistushi yuaki abiaburd, ma tseresa ini kiaki.
Haskani kiaki, yushabu matsi iukina.

Hatl miyui keneshu: Bane ( José Paulino Kaxinawa)

NUKU HUNI KUT PASHKA NIBU MIYUI

Nuku huni kuT hiweira kaya ewapa kesha ipaunibu kiaki;
ha hene hashpa txakama iama kiaki. Haskanu hiweabu,
kushu nuya kaini, ma pukei kand pu ikai uishd hari kena nibu
kiaki: kushu pu iniara aki, na kushu pake niara, apunibu kiaki.
Haskai ui nish haki kena nibu kesha hiwe paunibu kiaki. Ha-
biari hene kena, nawa kenani ni nika miski “Rio Solimdes”
anibu kira.

Haskanu hiweabuké&, ha raku nawa hatu betxishd, hatu
tsaka, tsaka akabu pasha kani, hene manakiri benibu kiaki.
Habia hatuki ratei pasha biaibuna, ha raku nawara, hatu itxG
iku biranibu kiaki.

Haskaki nuku hene rebuama kanira, habia hatuki rakei
pasha biai buna, hatu rabukd atxitd hatu rayama kdbirani kiaki.

Ha nawabl nuku haskawara, ubi sitata, habia hene rebu
tibi anu pashai ikGbirani. Hanu pashkata hiwei, hatxa betsa

xarabu bira nibuki nG habias huni kui biard. Na hati nawa bet-
sa xarabu habia nukd hatxa keska bia, mana kiri xarabu n(
hatu nika misbura. NG habias bia in, n{ habianu hiwe biaké
nawabu nuku tsakaki akabu, haskawé taea pashkatd hatxa
betsa kibainibu ni hatu ut misbuki.

Nawabi nuku haskawabu pashaira, habia kaya Baria na-
maki nd ituxiniki. Kaya Bariara habianu nd keyu hiweabu ipau-
ni kiaki. Haska ni hiwea ikaya, nawabi rabukd hatu yurawata
hatu rayama taewani kiaki. Ha nawa hatu rayamaki pewama,
hatl ai hatu méki, na hatu rete tiwaya, habui yubakata, nawa
retetd hanu ana pashka nibu kiaki: hatiri taraya rebuki bu-
tdndbd, hatiri shawaya rebuki butandbd, hatiri kushu pu inia
rebuki bunibu kiaki.

Ha nuku nabu kushu pu ini rebuki bunibura, ha nawa
tsakatd hawé kenubu xarabu bunibu, ma keyu tanaya ana
nawa betxi nibu kiaki. Habuwa nawa betximakina, beruna xa-
rabu anibu kiaki, ha nawa mabu bimabu, ma sheni tani; tu-
rekei, sékei pesei ikaiwé taea inibu kiaki, nawa betximanu ika
yubaka kanira.

Haskatd yubakatd beshi nawa betximatd, nawa raya
shuni taenibu kiaki. Haskai buana, hatiri habua nawa hatu
tsaka paya pasha niburd, ha beabuma inibu kiaki, nawa be-
tximaira. Habiari niti inibu na eskatia yami nawar& amisbuki.
Habia nuku nabu, habu nawaki nukuama inibi, pa nibu hiwea
ikani kiki, ha hene rebu xarabu anu hiwea txani misbura.

Haska tanayara, ma nawabil nuku nabu yukashi, kene
xinabuki nukd tseri nuku nabu yukata kene nakawé, ni haska
klikirana tapiti xarawakina.

Hatl miyui keneshu: Iskubu (Jo&o Junior)
Hatl miyui yuishu: Mana (Joaquim Paulo de Lima K)

TETEPA BANI INANI MIYUI

Tetepa nuku huni kui bani indkind eskawani kiaki; ha-
bia na ni hiwea keska hiweabu inibu kiaki. Huni betsa hatu-
be hiweara, hawa reteisma ipauni kiaki, hawé kenara: Yawa

Bane ini kiaki. Haska hatube hiweara, piayaka hawa aismake-
na, hawé txaibu haki kashemisbu ipauni kiaki. Ha betsab
kashi yuinaka xarabu akaibuana, hatund hawa aisma, habia
bena biard hawa haki nukuisma ipauni kiaki. Haska miske-
na, hawé txaibu haki kashe misbu, hatube hiwea ipuni kiaki.
Haska hiwea ana piaya kani kiaki; ha ka ibai hawa akama
huki, shebl kayawa betxishl shubuwa birani kiaki.

Haskawa bird usha xini penai shaba kiranaya, hiki tan(
ika kani kiaki. Shebl & shubua birda xina & hiki kai, ika kani
kiaki. Haskata kai, unu shubu anu nukuta, uiyana; ha tashni-
ki shubu shui bexawa bira xinara, ma pewabu uf tuxini kiaki.
Haska uita, xinani kiaki. Shubu merana ma hikia buki! Hamé
tsua hikia iki! Itd una shubira teshd klkaiki uiyana, yura tuxia
nia betxita yukani kiaki:

- Mf tsua hua ikai? Aka.

- Al, & ea hua ikai! Neri hiki riwe ani kiaki.

Haskawa hikita uiyana, ha hunira; keya tapa huxi txai
niké, hawé besu uiyana, tsua haska uisma ini kiaki. Haska
txai uita:

- Hania mi huamé? Aka.

- Na pashuku txitd watl, mi bai txipi & hiweaki!
Aka. Haskawata:

- Hatxa yamawe, mia hawaira ashununa! Ata tsauwa
buké; huni kiaki marira. Ha mari huai betxita pix aka kai, unu ri
ikaya bitawé aka bitani kiaki. Ha bitanaya yukani kiaki:

- M7 txaibu miki kashe aibu & nika misra, habia miki iki
imisbumé? Aka.

- Habia eki raki iki imisbuki! Aka.

- Piaya kashi mi hawa akamaké, iki imisbumé? Aka.

- E haskaya eki iki imisbuki! Ani kiaki.

- Haska kena, na habia é tsaka shuanu tsakawe, na-
mewe! Ani kiaki.

Haskawa ha pia hawé hawa aisma; kuru txai bita, ni-
nia rakashi henea kaki, habia tetepa ashuanu tsa ani kiaki.
Haskawai uita, ana manai maniabd, mari betsa huai anibu
kiaki. Ha mari aka rakaké, namewe aka, hawé txara betsawé
habia tetepa ashuanu tsakani kiaki. Haskawatd ana manai
mapuabil, kuma shebl pese shea tani ika huai aka, unu pé,
pé, ike tanaya, bitawé aka kashu bitani huaya, yukani kiaki:

- M1 kenara, mi harakirimé? Aka.

- E Yawa Baneki! Ata.

- Hamé minakai? Aka.

- Enara é Kaya, kaya Baneki! Ani kiaki.

- Haska kena mi habia & shutaki! Ata. NG haratu iuwa
mekai, nukld shani meshanawé? Aka. Awe haskaken3, ita
mesha nibu kiaki.

- Mia rukiG awe? Aka. Ha tetepa hawé shani mesharj;
kena kaya ini kiaki, tatsisra.

Haskaya ha Huni kuiné hawé shani meshara; taku huxi-
txai ini kiaki. Haskaya tetepa aki:

- Al, é iuwaki ea hutxi ashawé! Ani kiaki.

Haskata ha mari rabe ashua képaxta huni kiaki. Ha képax
peuwa huaya, hawé txaibu iki bira:

- Ha ika mi txaira, mi haki kashe rawéina, hanlkai aka
kird, hawa ashi bei mekaina, kashi ui tashawé! Iki mani
nibu kiaki.

Haskai maniabuké képax ti atuxini kiaki. Haskaya hawé
txaibu benikai yuka nibu kiaki:

- Hawa ashi mi beai txai? Akabu.

- Mari rabe ashii é beai! Hatuani kiaki.

Ha tetepa txaniama shawé aka hua ikira. Haska xina
usha xini, ma penai shaba kaken(; hawé ai besti & piaya kai
ishd, yuitd hawé pia mespui nese kaini kiaki. Haska kaini kaya,
unu bai sheshakashi ha tetepa manakaya haki nuku tuxini
kiaki. Haki nuku tuxiaya:

- Mi ma huai? Aka.

- Ma & huai! Ikaya.

Kayuwe unuria hawaira ashi nuna ita; habe kani kiaki.
Ha kaki ashikubaini kiaki: kuma ashiki, kebu aki, nea aki,
xinu ashdki, ru ashiki, yawa ashiki, txashu ashiata. Ma nd
ashuki karinawé ata, habe hui unu hiwe étxaima ita yuini kiaki:

- Hati yuinara keyu butawé, éana kuma beti & buaira! Ani
kiaki. Haskawata teti ewapawa shuna peutd kani kiaki. Ha
tetl peuwa, kaxti kainayara, hawé txaibura:

- Mia yuiyaki, mi txaira, tua eska kiranaira! Ishd uf bira,
haskamis keméai mima xina iki mekai uirakawé! Inibu kiaki.

Tetepa betximashl yuinaka xarabu ama pauni kiaki,
haskai hiweshi{ hatu nami pima txakayama pauni kiaki. Haska

mis raki, tetepa yuini kiaki:

- Rua, ana & mibe niuwamaki, mimesti ishawé & bani bet-

sa € mia inaina! Ishid inatd. Na & mia bani indina, txani pake
yamashawé, mi txaniayara & mia mebi tirukira. Haskawati ma
€ mia uima xinakira! Ishi inani kiaki.

Haska tetepa ind bainimara, hatu yuinaka reteshi pima
pauni kiaki. Habia tetebe nishl abai bai xina keskawa kina.
Haskawamis ana kashi awa sheniwa ani kiaki. Ha awa she-
niwa axia, hawé txai pia pui penani kiaki, awara tsimuana.
Haskaya hawé txai betsa sheki txatxia txaniwa xiké, txatxi
shuni ika buabu; ha pui xini habiaska ka hatube rayai, ana
pui txibukua, pui tani ika kani kiaki. Haska kainaya bira:

- He, he, he! haskawashii habiaska riwa katsi raka! Tete-
pa bani inanimai! Ikaya.

- Al, tetepa bani inani iki imis kiaki; ea betsa bishiishawé!
Iwana hawé txaibl kashewani kiaki.

Haska hatu yuixina, shaba betsa piaya kara, ana hawa

akama ini kiaki. Haskaimara, habia ipauni keska yama kiaki,
ana hawa hatu reteshunamara.

Hatl miyui keneshu: Tene (Antonio de Lima Kaxinawa)
Hatl miyui yuishu: Kea (Gilbeto Marcelino Kaxinawa)

SHURU RUME MIYUI

Shuru rumera, habia nuku nabu; nai bai ind, shi ikayabu
xarabl, yuxibuya xarabu hatxaki, uiki beyawashi bana
taewa nibuki. Ha banakina, e iskawa pua atima, isi teneaibd
hatu shushawa katsi besti apaunibuki. Haskawai hiwe mis-

buké, nawa betsa xarabi uita, habiaskari wani ishi bana bi-
ranibu, na eskatia hayabuki. Nuku Huni kuiné bana henekina,
habia nawabl nuku betxita, nuku reteabu pashaki ana bana-
ma ik bird nimabuki.

Habia rume xarabura, habiatird nisdyaki, haska kena
rume pua akina, reshi ikird mestebu besti iklibiranabuki.

Pua aki inQ, reshi ita; samakei ind, rau tupitd naxi kibi-
ranabuki, nis(ki rakeira.

Haskaké na eskatiana, ana haskawabuma, habia kasheki
akl bira kani kiki, haska katsi inli, haska shanai meni bumara.

T .

Ha shuru rume nawa nuku mebinishl, pawa nibura, na
eskatiana habiawé taea txakabu kani kiki. Habiawé taea tsaka
namei, yumetsui, yura txakabui ikani kiki. Haskayara, ha tana
nakawé nuku nabu inl, nuki mae anu haska tima xina kina.
Haskamaréa habiawé taea, txakabu méa beru riatiru kira, haska
matu yuikind, pe kaina kiri matu xin& shuni & ikai, rayai pe kai-
nara, hiwei pe kainara, kaka pewé hiwe kaitira. Kaka hawéru-
ara haskaki, mabu pewé kaka kainara.

Haska & matu yuimashuki uira kawé!
Hatl miyui keneshu: Tue ( hene Baria namakia)

YUBEKA HATU TXITXA SHEWA YUSINI

Nuku sheni pabu hiweabura eskani kiaki; aibl pani shaku
bitan( ika kara, yube sheni hatu txitxad xarabu amai ui kubaini
kiaki. Haska uf tani hushl, hawe nabu yui tuxini kaki; haska &
ut tanai ishuna.

Haska uT tani hushun&, hawe nabu yuiki:

- Txitxad wakatsi & pani shaku bikara, yubekana hatu txit-
xa xarabu amai € uf tanai! Hatuani kiaki.

Eskawai é ui tanai, aki bekawé ishi hatu aki ui mani
kiaki. Ha mabu xarabuai ui tdshi hatu amani kiaki: pixi waki,
payati waki, kespi waki, hatua mani kiaki. Haska xarabu meni
nibu na eskatia amisbuki, hanu meni nibura.

Hatl miyui keneshu: Bane (José Paulino Kaxinawa)



HEPE HESHE KANABU MIYUI

Hepe heshe kanabura eska pauni kiaki; hawe nabu itxa-
td hawé ai me paunibu kiaki, itxa kawanl iwanana. Haska
katsird ushai bupaunibu kiaki. Haska bainimabu hanu txitd
kanira, hiwe étxaima usha tuxi paunibu kiaki. Ha hiwe é&txai-
ma ushashuna, hepe heshe kanabu miyui yukabu, hatu miyui
ikayara, hawé aibe ita itd paunibu kiaki. Haska ta, ta xinaib{
huni betsa yusT txakani kiaki:

- Hepe heshe kanabl, ni hiki tanaya mi ai mia yukai
huayara; mi metuti rabewé hawé beru tima shawé? Ani kiaki.

Haska yusT xina hui nuku nibu kiaki; ha nuku tanaibi ai
benima kira yukai huai ani kiaki, hawé beru rabe betikina. Ha
haskawa harakiri ui tima iketanaya, ibubl uishlG mebi nibu
kiaki. Ha ibuwa mebita iuk&, marikaya yukai kani kiaki:

- Atxi, hania mi bakera? Aka.

- E ma mia inaniki! Aka.

Txitd kainika, mexuaya hawé batxi keyu tupita hubl pau-
ni kiaki. Hawé batxi besti hubuwa:

- Ukuri!, ukuri! IXi unu pena pauni kiaki.

Hatd miyui keneshu: Sia
Hatl miyui yuishu: Bane

SANI WAKA MIYUI

Sani wakara, huni mestebu pixta ai yuma hawé betsa
mashkube hiweara eska pauni kiaki. Hawé betsa ai meni iwa-
na betsa para pauni kiaki. Betsa parakina:

- Rué & shubu mera kai! Ikaya.

- Katawé hutxi! Aka kani kiaki.

Haska kaini kash, niwa nia betxitd, ha niwa bimi natia
niri ini tupita, matxitd hawé txarawé mari tae, tae watd mari
sheta arumiswé ha niwa bixa, bixa ani kiaki. Haskawata shubu
bextxa sheniwata huni kiaki. Haska waté hui hiki tuxiaya, yuka
pauni kiaki hawé betsana:

- Hutxi mi ma huai? Aka.

- Ma & huai hutxi! 1ta. Betsa yui pauni kiaki:

- Rua tsanas txakama & uf biranai, Maru shuishti pe,
naneshi pimati pe, txa!, txa txd ha! Ikaind, ukeria habiaska ria
kain(, ikai bl haskawash( atima ibai & huai! Ani kiaki.

- Haska kena ea atanl uirawe, hutxi! Ata.

Hawé pia mespu, mespu ata ikaini kiaki. Haska kat ha yui
shuanu bena bauna betxiama ini kiaki. Ha bena ketaki, tupishi
mari shetawé bixa, bixa abaina betxini kiaki. Haska betxita; na
habia uf baina iki mekai ita, kari tani ika kai, shaba bina berua
ani kiaki, hubuki tsusa, tsusa akind. Haskawa kari tani ika kai,
hawé hiweta nuku tuxiara; sani wakara hawé aibe raka:

- Haria; shau, shau kira, kirawé! lkai ui tuxini kiaki.

Haskai betxita, hawé kanl mexpixta ani kiaki; txikuxkina,
haskawa kuxi kainaya ha ai ani kiaki, kuxa taska kina.

Bakawa txanita pui kama sirita, ti abaini buai buna, hawé
betsa ai meta kapauni kiaki. Haska mekatsira, txipu kaki, ana
txitd kira, hisi ea beshuwé ikaya:

- Mari baxi shitawé! Ishi yunuayara hé ikama ipuni kiaki.

- Habia mi& ea beshuwé, musha kira! lkaya. Habia Muka-
ni bushuwa; hisi biama metsid bai hanashi metad kapauni
kiaki. Ha kara, ma mutsa bainabu anu, pe itd; nuka neshmaki,
itxawa kdbaiki, unu hatuki nukua, ma bibai, ma besméaya beai-
bl hawenari mutsa pauni kiaki. Ha mutsashi hamesti bipauni
kiaki, baka akd bikind. Ha bia menetad katu pauni kiaki; yapa
batxias kawash, sani xarabu kawa betsawa kina.

Ha katu bira, yapa batxia katushu kawa birana hawé bet-
sa pimaki raewa pauni kiaki. Haska pimaki raewata, ha sani
tari abirana hawé Mukani beta pi pauni kiaki.

Na miyui yuikind, baka wakatsi hatu atiki yuikina.

Hatl miyui keneshu: Maxi ( Rosenilde)
Hatl miyui yuishu: Txima (Nazare)

Al PIXKIKI RETENI MIYUI

Nuku nabu bai taird, eska nibu kiaki; huni hawé kena
Sia, hawé ai Ibatsai hiwea inibu kiaki. Haska hiweabura, bai
taurui kaya, ai habe kani kiaki. Habeka bai shubu anu ha ai
baxikushi hawé tima akaya, ha huni bai taurui kani kiaki.

Ha huni ka ibai huki ui kubirani kiaki, af isu bipapi shu-
mushwé patu kumei tsauwara. Haska tsauké, txatxi kira pi-
xtxatxi tuxini kiaki. Haskaya ha ai teku itaki, hawé shumush
mastdni kiaki pabiki merana.

Haskawara ha aibura, besu mexui keyuta ti ika rakani
kiaki, ma haribi txakabuara. Haskaya kashewai rabané, pixki,
pixKT akT;

- Beniriwe & mia kashewai ishukira! 1ta beni, beni aki
uiyana; shumush patxaka ini kiaki. Haska betxitd ha shumush
tsekara, unu himi mexu txara, txara ini kiaki.

Haska rakaké, haya kashabai ma bari kaya, hawé taka
pekata peu birani kiaki.

Ha peuwa kaxti, kaxti ikiranaya, hawé pui betxita
yukani kiaki:

- Haskaki mi ai peuwa mi kaxti, kaxti ikiranai itx(i? Aka.

- Shana ika é iwei ikai! Ani kiaki.

Haskawa bira hawé risi hana tuxini kiaki. Haska usha
xini unu ma penai shaba kiranaya, ana peuta kaxti kaini kiaki,
haska kaini kaké. Hawe nabu yuka inibu kiaki;

- Hawé ai shana ika iwe xinara, ana habiaska iweamé?
Ibai nubl. Unu bari kaya ana habiaska ria kirani kiaki; kaxti,
kaxti ikira ti atuxini kiaki. Haskaya ana pui yukaki:

- Hania itxd mi aina? Aka.

- Ana habiaska ria & iweai! Ani kiaki.

Haskaimara, habia shaba kirand kai in, mexuaya huki-
ra, hukird saya; hawé ai haskawa xina iki mekai uirawe, inibu
kiaki hawe nabu ikanira. Haskaya pui mashku piaya kani kiaki,
piaya kashd uini kiaki, ana takaki akama, xiwati ewapawash
haki naneta, hi bemaki tsalitd pashku anua ixki atxita; nikai
akaswai uiki nikani kiaki, ixki uré shunira. Haska ha hawé txai
mashku piaya kashu, huneshi ui niké:

- Ibatsai, hari kai uirawe! Aka. Ha xiwatiki tsauwa tukua-
ma uibai huni kiaki.

Haska uf bird hawé pui yuini kiaki, haskai ui bai & hushuki
ishuna. Haska hatu yuiya mania buké, bari kaya ikirani kiaki,
ana kaxti, kaxti ikird hawé af risi nane tuxita, txi ketiwaya. Pui
yukani kiaki:

- Hania mi aina itxiG? Aka.

- Uwa raka, ana shana ika & iweshuki! |kaya.

- Haska kayai hawé tsais shana iki ikiraka! |ka benikai
hawé risi kebeshutad uiyana; ma beru tuku sheni kikirani be-
txini kiaki. Haska betxita:

- E!, haskaki mi ai haskawai mash(, mi peu bubui imis-
mé? Ikaya.

- E aina! Ika bis ipasni kiaki, hawé bene kaira.

Hatl miyui keneshu: Para (Maria Delnicilia Ferreira)
Hatl miyui yuishu: Bimi ( Marina Marcelino)



NAWA PAKETAWA INU, NETE BEKU

Eskanibu kiaki, nuku nabu hanus hiweabura; huni
kena Ix&, hawé ainé tua ea bishitawé ishu yunua kani kiaki.
Haskawa tua bitani ika ka, tua yuxibl haukeawa, ramikai
bakawa aiwani kiaki Ixanena. Haskai hiweké, hawé baké bai
wani kiaki, baiwa xina haskawashl hi ewapabu rera timaké,
Ixd txanimabu huki baka kaya iweni kiaki. E bake hi rera ra-
bewa nil bukawé ishi hatu iweara. Haskaya yushabu iki:

- Hatira bekashuki! Ikaya.

Sinataya keyu ana hawéri txitQ bainibu kiaki. Haska ha
Ixad hatube kapaya, ainé tsuma, haska tima ia kaketa; peste
rami kaini kiaki.

Haskaya, ha bakawa yuxibu, hawé bene; Ixa huama
ixTké, sinataki ui ima txakayamaki, kaya rasibis matai keyuni
kiaki. Ha Ixané ai huni kui, hawé nabube atxiki keyu kina. Hiri
hene mata bird kina, pashku ind, ia inl, kaya xarabu mata
birakina: yuinaka inG huni kuibu keyu hatu hasa keyuni kiaki.

Haskaya bai matai kiki, ika mania buna, hati bawati shu-
bu anu: bashu inQ, ibl ikawani kiaki, haskaki hatu unadmaira.

Haska biranai uitda, pashand ika kuxi bai hiki inai ind,
hiwe mamaki ina nibu kiaki. Haskaki hené hatu keyu hasaki,

yamawani kiaki, hatu rebua keyu kina. Yuinaka ind, ni xarabu
inQ, hatl yunu xarabu keyu atxini kiaki.

Haskaya huni hawé aibe: Matsiani inl, Makari ini kiaki.
Haskai pashai hiwé ina kubai naibl, hené hatu atxini kiaki,
hati hatu atxi xinara; nakash rami nibu kiaki. Haskaya ha huni
betsa; Hasima Rua peu bainibu kiaki, ha hasai ui katsi ikama-
ra, ha besti baxikuni kiaki. Haskaibl yushabu Nete hatube
pashai, hiwe mamaki ina nik&, bui séke nunu kiranaya haki
tsauta ipasni kiaki.

Hene maikiri kaira, unu nai txiti ikanu kaira, harishl hatu
ramiwai kaira.

Haskaya ha Makari inl, Matsianira habu rabeta nuku
pawa nibu kiaki, habu mara ni hiweama ikani kiaki. Ha hiri
hené yuinaka hasakina, hatu unaismapa wani kiaki, hené hatu
atxi riamara, yuinakara una txakama ipauni kiaki. Haskawama
inird, na yuinaka xaraburd ni uiyama ikani kiaki. Tsua haki
kema tima ipauni kiaki.

Ha hiri hené hatu atxia yara, Nawa paketawana, hawé
yunu xarabu bui, hene rebuani kiaki, hawé yunu pashawaira.
Haskawaniké hanua bishi pawa nibu kiaki, na yunu xarabu
nd ui misbura.

Nawa pake tawa puira; Nete maikiri kanira, manunamei
kashasi ikaya, haki shara bei in(, bina beshi beru keshpiki
hawé beru harakiri uitimawa nibu kiaki. Haska niké haki ke-
naki Nete Beklina anibu kiaki. Haska kina, Nete Bekumana,
bake ixta huni rabe ramiwani kiaki: betsa mtiki ash, betsa
bunati txishuki ani kiaki.

Ha Nete Bekuma huni bake rabe bawaimara, habuwa
iweni kaiki, Nawa pake tawaki nukumakina. Ha Nete Bek pui-
ki nuku xinara, haki benimama kaya, rauwa rebuni kiaki. Ha
Nawa pake tawa Nete Bekl rauwa rebu xikena, hawé bake
rabetd kespiki rau nékashd, hubuki tsaka xinabu, ha raba
kubaini mawani kiaki, Nawa pake tawana. Nawa paketawa
rau paepa meni ini kiaki, haska hubu txai sheni, hawé hubu
mai beshara bubu miské anibu kiaki, rauwé hubuki tsaka kina.

Hatl miyui keneshu: Busé (Edimilson Davi Kaxinawa)



KANA YUXIBU

Nuku nabu bai taei hiweabura eskanibu kiaki; aibu tuya
mexu, mexuaya, naxi kani kiaki. Ha hene kesha niti ituxiaya,
ibirani kiaki, ui niweya beira. Ha ui niweya bei, kana ta iki,
kana bixita ta ibai, baini ikaya, ha aibu ratei ikaya. Ana kana
bixita ta iki napeshni kiaki. Haskawa ti ikaya, hawé bake ha-
rapi t7 ika rakani kiaki. Hakaya hawenabu rate riaki, naxi kaki
ika, uttand ika buabura, rakani kiaki; kanapa napesha rebua-
ra. Haska rakaké hawé bake benabura, betxiama inibu kiaki.
Haskaya hani kamé ishi benabu betxiama inibu kiaki. Ha
kanapa napaix aka, hawé bake harapi rakaké, shaka yuxibu
hush( iuni kiaki, aibd bake iukind. Haskawa baiki mashash

taki ikaiyanu iuni kiaki. Ha iumashd shakapa yumewai ikaibd,
ha hawé kuka piaya ka ibai huki, kashai tsauwa nika kubira-
ni kiaki. Ha nikata ui kubiranara, mashash nama tsauwa, ha
hawé kuka betxitd puku kainai ui birani kiaki. Haska kainaya,
xinani kiaki.

- E pui bake kanapa napeshard, hanu iweima ikani
mekai! Ishi xinani kiaki. Haskai ui mashi keshe tataki atimas
atxi nibu kiaki. Ha atxi xinaburad, shakapa tau heshe pimaki
beyawaimara, ha pind ikara, kashai heneama ini kiaki. Kashai-
ra unuri ipauni kiaki:

- Bara berura!, Bara berura!, bara berura! ki heneama
ikaya, narasi bishuabura, kasha henea maké, haki txikixta
hene pukuabu unu nunu, nunu ipasni kiaki.

YUXI NAWA MIYUI

Nuku nabu hiweaburd eska paunibu kiaki; yuxi nawa
hiweara, hawé ainé kenard Batani ipauni kiaki. Haska yuxi
nawa aibe hiweara, hawé baira unu nashte pe, nawas pewani
hiweara. Haska hiweké haki ba nikawe ika bupaunibu kiaki.
Haska kaini bupaunibu kiaki, ha kai unu bai retashni tuxiaibd,
hatu betxita ikira pauni kiaki yuxi nawara.

Sai, sai iki, hi, hi, iki, neri ea nama bita putawe iki, ikikai
hatu pltsdta hatu ixtxd baiki hawé shubuwa sheshaka hiki kai-
nanu, hawé yawa sheta hiki bake pewa nishid usini, usua sita
hatu betlkuki ti ata ris aka, hi! It3 meumita turi kawe ita unu ha
hushukiri ana hawéri, txiti bai paunibu kiaki. Hawé betikuki
himi tuis, tuis iki hatl hiweta nuku tuxini kiaki. Beru su iki, reki
su ikara, haska huaya yuka nibu kiaki:

- Ma haska huia? Akabu.

- Hamaki nuku yuxi nawa hawé yawa shetawé&, nuku
besha nd huai! Ishi hatu yuipauni kiaki.

Hatu haskawa misra, unu betiku xiwa tapi bai baina ma-
puabuké, betsa mae betsa nua hushi hatu yukani kiaki:

- Ma haskai ikanai, ha matl betlkuki xiwa tapi, tapi isa-
ra? Hatua.

- Hamaki, yuxi nawaki ni baika, hawé yawa shetawé
nuku besha miski! lkaibd.

- Al Eari haki ba tashan(! Ixishd. Piaya kashi nibT kayawa
betxishi shubuwani kiaki. Ha shubuwa bira xina hiki tand ika
kakena, unu tutuki ibirani kiaki, yawa kaya beira. Haska bira-
nai uind bird, testuai sheni huai betxitd; na anuna ita, hawé
kanl naxpia rakashi henea kakind, unu pix axarani kiaki.
Haskawa kuxi kawa ri ikaya, kashi hawé binuwé kuxa, kuxa
ashd beni kiaki. Haskawata bea ainé huaki, unu babu pewa
shuni kiaki. Haskawashi hawé bushka ina, piki hawé sheta
bitad txuka pewata, unu bake pewani kiaki.

Haska xina hari, yuxi nawaki bantkawe ika kani kiaki,
aibera. Yuxi nawara rekuya txakama in0, raya kapa txakama,
yuxi nawa, ha bumisbukiri bai naisi tsau shenik&, buaibu be-
txita; sai, sai iki, neri bekawé iki, hi, hi ik kai hatuki nukuta.
Nekeri hawé yawa sheta nushauri pltst paya, hauri akama,
nekeri ea awe aka; hé itad patsd birani kiaki. Haskata hawé
shubuwa sheshakéya, hikima baiki, ha hanushi hatu besha-
mis, hawé yawa sheta usua sita ani kiaki. Ha yuxi nawa nara,
ma hawé hatu besha misra, shétu ruakabi ini kiaki. Haskawé
bita ti ata ris ani kiaki, haskawa hawé nari bitd ani kiaki. Ti
ashda ris ata, ana ti ash ris akina. Haskaya ha yuxininara shé-
tu sheni ruakabiwena, mawaira wama ini kiaki.

Haskaya ha hawena bena wena aka kayani kiaki.

Haskawara:

- Al, ea haskawawe ika & imiski! Itd. Nenu iunuwe ikai
hawé risi keneya pake shita, ukeri hawena paketa txiti ita,
hawé ai yunuki:

- Neri mi hawa mekai, ea beshdiriwe! Aka. la ita.

- Hamaki mi besuki mi himiai, mia txukayun! Ishi hatd
ainé hatu txukanibu kiaki. Hatu haskawata, ha piti xarabu

bawa hatu beshdni kiaki: txashu nami, yawa nami, awa nami,
isu nami, axia pitxd babu babuwa hatu atsa tama ikaya in0
atsa mewa, mabesh yabi hatu beshikina.

Haska xarabu beshuwa, pirinawé ishi pinibu kiaki, ha-
biarabe unu besu su ika tsaushuna. Ha pia meneta, yuini kiaki;

- Nuku nabu é hatu eskawara, ea raba misbuki ishuna.
Haska yuyai nika baiki:

- Ma é kai txai! Aka.

- Kariwe! Ea eskawawe ika & imiskira! Ani kiaki.

Haskawata ha yuinaka xarabu amis natia matxi shuni kiaki.
Ha nami xarabu méatxi shuna beshi hawe nabu pimani kiaki.

Haskawai mara, ana hawa hatu meama ipauni kiaki,
haskaya haki bai mapu paunibu kiaki.

Hatl miyui keneshu: Txanu



TXAI ITXAKANIKA, SHUMANI MIYUI

Nuku nabu bai taeima hiweabura eska paunibu kiaki.
Huni kuT hiwesh( yuinaka bikatsi biruana, ma buabu benai;

- Tsua ea buamé? Imis bira. Ana birua tani kiaki, haskawa
xina ana uitand ika kara, yama benani kiaki. Ha bena yamakeé:

- Manayuwe, tsua ea bué mekai, tana baitanuna! It tana
baini kiaki. Ha tana bainara, unu tae kaina ui kubainara, ua
txana kaka shuku ikaiyanu hiki kaina uT tuxini kiaki. Haska betxita:

- Al, haskaira txakabu anu karaka! I1td. Ukeri kawana
mekai ita, ha txanakaka shuku ikai rike bal benara, yama
benani kiaki. Haskaki bena yamakeé:

- Na habianu kaki, bena kubaitand! lka hiki kainaya bira,
shumant betxita kenani kiaki:

- Txai, mena neri huriwe! Ani kiaki. Haskawa:

- la! Ika. Kakai hawé hiweta ina kainaya, txitdti pake shita:

- Txai naki inayuwe? Akabu inani kiaki.

Haskawatéa yuka nibu kiaki:

- Haskara kayamé txai? Akabu. Ha Huni kuiné xinata,
paran ita:

- Hawa maki, matu beta yuinaka atant ika € hui ikai! Ha-
tuani kiaki. Hatu haskawa bira:

- A, mena huriwe! Ita. Piu nawé nid kanuna! Anibu kiaki.
Haska ha piti wabu pimaki yuinibu kiaki. Hanu yuinaka xarabu
mapua € unatiwa miski ishuna.

Ha pia meneta kawe abaini kiaki, Shumani Huni kuT yui-
naka amaikaira. Haska kaini kash, unu ima ketaki, mana awa
betxitd pakawé aka kai ri ikaya.

- Awa é mia ashishuki txai! Manawe bushunund ita.
Pabu nixi atdshd meneshta, peu birani kiaki. Haskaya Huni
kut hatxd huki xina kubirani kiaki:

- Manawe ha txai itxakanikara, ea besti itxakawa miski,
uanishd shutununa! Ishi xina kubirani kiaki. Haska xina kubi-
raki, mana ia ketai ikiranaya:

- Manawe, nenushi anuna! Ita. Ani kiaki, shumani shu-
tukina. Ha shutua tita, tita ikaini, ni xarabu tsaka tsaka abai, ha
awa peuwa tepu takani kiaki. Ha teputaka kaira, hawé awara
unu iané pu ini kiaki. Haska ha Shumani iki:

- Txal huti ikdi, nukii awa é iané uréshuki, bitani ma-
nawe! Ita.

Pu ikaini kiaki. Ha hikikai unu bexmu sa iketaki, tara beni
kiaki. -Tara mi beai! Aka. E iwana putata, ana hikikai runuwa
beni kiaki.

- Ha runuwa mi beai! Aka. E iwana urétd ana hiki kai,
han(ikai hawé awa beni kiaki. Haskata neshe bira, kawe ita ana
peuta ikirani kiaki. Haska kirani hawé hiweta nukuta, yuini kiaki:

- Txat, habianu iuwe, ma bari kai kikira, habia nushi awa
mia bawa shununa!

Habianu shanube iushuna! Ani kiaki. Haskawa:

la! Ikaya bira. Ha shumani awa shate keyutd, hawé puku
bitd ai yununi kiaki; ea beté shuwé ishuna. Haskawa ha ai ia
ita, awa pui hatu beté shuni kiaki. Ha meneta, bene bishua ha
shumani pinuwe akara.

Ha Huni kuT piama ipai itd, haskara mekai itd meara, unu
pe kainaya piama kiaki.

Ha pia meneta ha shumani yuini kiaki; Huni kuT yuikina:

- Txal, & mia awa bawa shunai, shanube iuwe? Ishd risi
pake shuni kiaki. Ha risi pake shuna, ha Huni kui shumani
aibe rakani kiaki. Haskaya ha shumanira, awa bawaira habia
hatu kiri besua tsaushi, hatu ui tsauni kiaki. Haska tsaushii
awa bawai tsauwa, ha Huni kui rabekei tuku tuku ikaunaya:

- Haskairama iwe txai, shanu shapi itxapa kemaina! Aki
tsauyama kiaki. Haskawaki ha awa bawa keyuta, ma penaya
képaxtd ha awa nane shuni kiaki. Haskawata:

- Naki txai, awa & mia bawa shixinara! Ishu ina.

- Al, peki. Ita haya ikirani kiaki. Haska kiranira, hutima
kaya, bari txipesheke kiranaya nuku tuxini kiaki, hawé hiwe-
tana. Haska kiranaya hawé ai haki benima kawa, awa nami
piKT, yukani Kiaki:

- Mi haska xina rabané, mia xinai € ushama ixiaya mi
hushukira! Aka.

- Hamaki, txai itxakanika hiweta ixi & hushuki; hatl nuk
bir( biki nuku itxawa misra! Ani kiaki. Nuku besti itxawa miski
manawe ishd aT yuini kiaki.

Haskai hiwea, ana birua tana, anu aka buani kiaki shu-
manina. Ha anu bena nixmaké, ha Huni kuT iki - Nara tsu-
amaki, manawe shumani ea buaki ui tanuna! Ika kani kiaki.

Haska kaini kara, ma pitxashi bawai tsauwa ui tuxini
kiaki. Ha nuku tuxiaya bira:

- Huriwe txai, na & bawai ikaira, ni pini habianu iuwe!
Ita. Ha txi herewai bira eskani kiaki:

- Txal pinG bawe! Txal pinG bawe! Ibetana txi herewai
tsauni kiaki. Haskai tsauké ha Huni kuiné xinani kiaki; kukat-
sa itanaya & hatu mashu atd & anu & buai ishuna. Haska
xinata bira:

- Txal hamaki nawa yunawé! Aka bira. Peki inawé ita,
teikukuta ibal nibu kiaki:

- Awa shau matsa, matsa!l, awa shau matsa, matsa!
Yawa shau matsa, matsa! Iki sheke, sheke ibaunaibi. Ha Huni
kut benikai, anu hua kukatsa ikai baketa hatuki shu ani kiaki.
Hatu haskawa bis iki mai tarame aibl, hawé anu tupita ikirani
kiaki, hawé hiwe Kiri huira.

Hatu haskawa biranima ikdu kauni, ana hatu ui takatsi é
mashtekeai ita, shatxiwé unu maweré iki peta, mashe tatawé,
mataxi peta kani kiaki. Hatu uf tan( ika kaira; haska kaini ha-
tuki nukuara unu naka sha iki maniabu hatu uT tuxini kiaki. Ha
mapu taxi xina kayara, shumanira haki benimani kiaki:

- Txal mena neri huriwe, € mia manuaya mi huaira! Ani-
bu kiaki. Haskata ha busca taxi kaké ui:

- Txal, eari awe mashte kina ika bikaibd, ha Huni kuiné

xinani kiaki:

- Manawe, & maraxpeaira! Ishd xinani kiaki. Haska
xinata bira:

- A, txal mia mashtenu mi pashuti bewe, & eska xina kira
ani kiaki. Haskawa ia ita pashuki beshua:

- Tsauwe txai? aka. Ha shumani tsauké, abauni kiaki;
isres akina. Ha isres aka, bis ikaya:

- Tenewe txai € habiaska tene xinakira! Aka. Habia
ris akaitibi:

- Hutti, huiti! ki tsauké, unu meshti ata, maraxpeta ikirani
kiaki, shumani bu bei kuxi kiranird. Haskaya bira:

- Turi & bu ea buai, ea mebi shita kawé! Ikaya. Ikirani
kiaki ha Huni kul huird. Haska kirani huki, ma hawé hiwe
kemai huki, hiburu niaki kawé birani kiaki, shumani bura.
Haskawa bira txaniaya ui tand ika bua bura, ma biwanabu
bena tanibu kiaki.

Hatl miyui keneshu: Kea

NAWA TETE PEI MAITI MIYUI

Nawa tete pei maitira, rasibisti sawe timaki, hatl
sawekina txana inl, ha saweta txana kaikatsi atiki. Txanara
akina, mimawa xarabu meniké atiki; hatli nawa tupiki, meka
xarabu mawaki, pakari xarabu mawa misbura. Tete pei maiti
saweird, pkari ibetana atiki; haskama sawe xinara, bu niri iki
maku miski.

Nawa tete pei bake xishi mia peumakina, ma hatubeta
mTi nawa xarabu tupi misk&, hanua unuri m1 tupiki hatu meniwa
klbaishanid hatu ama misbuki. Haska menimati kuxiskawa
peuwara, rua miskiaki: ruaird nuku nabu betsa metsayama
shand imis kiaki.

Nawa tetera, yuxibuki, yama isaki, bake ewapamayati
pitima ind, tsaka timaki, yumei peai ui katsira. Nawa tete tsaka
ti ikayara, yane bitimaki, matsi tanai bitiki. Matsi riama biarg;
hawé pitsi betsa bimiski. Hawé pitsi bimara; hanu hatu beta
pikind, nami besti natseshi pimisbuki.

Nawa tetera rabe hayaki: hushupa int, maspayaki, ha-
biari kenaki; buxix anuara amisbuki. Huni rekuyabuna; hawé
métsis bimashi, rau matawatid hawé betxe sheke misbuki,
metsapa katsira.

Haska kenad nawa teterd nuki yuxibuki uira kawé,
kasheki hawé pei mimata sawe timakira.

Hatl miyui kene xina: Busé (Jo&o Nison Kaxinawa de Lima)

NAWA TETE PEI BAKE MENETA
SAWEI| PAKARI ITI

Ea haskawa shuwé e,e!!!
Ea haskawa shuwé e, e!!!
Tka mabuwa kina e, el!
Tka mabuwa kina e, el!
Tka tete peimé e, ell!

Ea haskawa shuwé e, e!!!
Tka tete peiri e, e!ll

Tka mabu wakina e, e!l!
Ea haskawa shuwé e, e!!!
Ea haskawa shuwé e, e!!!
Tka hawe wakin3,

Tka mabu wakina e, e!l!
Ea haskawa shuwé e,e!!!
Tka mabu wakina e, el!
Tka shawa hinara e, e!ll
Tkd mabuwakini e, e!l!
Ea haskawa shuwé e, e!!!

Hatl pacari keneshu: Bixku (Paixao)
Ha pakarfi ika nikani: Eskéti/ Maru (Miguel Makario)



BARI XINI BERU TXAIPA MIYUI

Nuku nabu hiweabu, hawé kena: Bari Xini Beru Txaipara
eska pauni kiaki.

Ha Yusha Kuru ma yushabu pixta, hawé bake in(, rais
be besti hiweara. Ha rais raya kaukauni, mitu tant ika piaya
kani kiaki. Haskaya ha yushabi kétxawa katsi mapu bind ika,
kani kiaki. Ha hanuas mapu bimisburé ma kini ewapa kikai ini
kiaki. Haska nua ha yushabu Yusha Kuru kashi mapu bira,
ha kini mera hiki kdi mapu bird; tsisti, tsisti iki nia ini kiaki.
Haskaya rais unu piaya katani huki ut tuxini kiaki. Ha eskata
utya; tsisti, tsisti iki, ikaya xinani kiaki rais sina:

- Manawe ha yushabur, itxakawa nuna! It4. Hina birua-
ta txatxi kdkai ani kiaki, tsitstibai habiari mapuki beti akina.
Haskawata txinu, txinu akaya bira, ha Yusha Kuru harakiri na-
sukesha uitima:

- Mi tsuwa ea aki mekai, ea yuiwe? lki. Mapuki beti ika
unu txikaxti keyua nini kiaki.



Haska ha rais si txinu baiki unu meneta; ikirani kiaki kuxi
kiranira. Haska kiranaya, ha yushabu nuitapata benita uini kiaki.
Benita uiyana; haweé rais si abainai unani kiaki. Haska unata:

- Al, tsua ea akairabané é ishuki, habia é rais si hanubi
ea itxakawa biayara! Ishi uind unu nese kirani kiaki, rais huira.

Haskatd hawé mapu bia meneta, pashki bututd naxini
kiaki. Ha naxiki tara me baidki baka xarabu atxini kiaki: sha-
txu, shaka, shau, ibl atxikind. Haska xarabu atxita, iblG ewa-
pa kaya katuta, ha meribi rais ashini kiaki; ea besti itxakawa
shuki, étseri itxakawan( ita, rau txakabuwé hatsitd kawa
shiikina. Haska wata ha baka betsa xarabu kawa betsawashi
beni kiaki. Haskawa birani hui nukuaya, aibaké yukani kiaki:

- Mi ma huai ewa? Aka

- Ma é huai! Naxiki, tamaki baka atxish(i &€ kawa beai,
hari bawa riwe!

Ani kiaki. Haskawa ha aibake hé it&, ikiranayara yuini kiaki:

- Na kawa betsa nukl ni pinl, na kawa betsa & rais
bawa shuwé&, habu nukushl piununa! Ani kiaki. Haskawa he
ikal habiarabe bawata, ha betsa bene hene shuni kiaki.

Haska ibai yaya, ma bari kaya huni kiaki, rais huira.
Haska ha ainé yukabai, atsa yabi ha baka kawa yabi inani
kiaki. Haska washd ina bira, ha natia ka ibai, buni, buni kird ani
kiaki: atsa yabi ha ibl kawa naikina. Haska piki; ha ibi tepeka

nua tsumitd mukua kaira, unu muka terasu kaini kiaki. Haska
meté e ita, ana piama ini kiaki. Haska ha naxita, ma mexuké
ina ushani kiaki, unu usha ixi, yame napi besteana; ma haki
bisi keyua ini kiaki. Haska bestéta txaniaya; hawé nabu hushi
yuka nibu kiaki, mi raunia xina mekai ishuna. Ha yuka bau-
nabu, hatu yuini kiaki, & rais & haskawa xinaki ishuna. Hatu
haskawa, ha hawenabu rauya xarabura, mapu tepais inibu
kiaki unatana. Haska txanita rebuni kiaki.

Haskaya ha hawenabl ha Yusha Kuru rebua riand ika
yubakaibi, ha yusha kuru ratei hawe nabu yuiyama pashani
kiaki. Hatu yuiyama hune kaixinara, unu pua tupa namasha
hawé shapu kasha betana aki tsauni kiaki. Haska hawenab
natia benabu betxiabumas, iki Bari Xini Beru Txaipa xin& nibu
kiaki. Hamaki nuk( Bari Xini Beru Txaipa itdkawé, ibaini buni-
bu kiaki. Ha Bari Xini Beru Txaipa, yuitan ika nuku tuxiaibi-
Hawa kayamé? Hatua.

- Hamaki, Yusha Kuru hatu yuiyama, hune kaixina, haska
xina mekai nuku ui shuwé ika ni ikai? Akabu.

- Hamaki, uwa pua tupad merashi, hawé shapu aki,
kashai tsauwa kiki, ui takawé! Hatuani kiaki.

Hatu haskawa besh, nenu kiaki ish( bena baliki, shapu
aki tsauwa bitxi nibu kiaki. Ha betxita, kenabu e ikawanaya
yuishl iwenibu kiaki. Haskawashi iwe xinabura, ma hawa ku-
xira ana ka ini kiaki.

Haska kai xik& natid benabu betxiabumas, ana Baria
Xini Beru Txaipaki txani buabu, hatu ana ut shuni kiaki.

- Al, uwa pashku rebu anu tsaush, kasha betana hawé
shapu akai!

Hatua bira.

Haska kiaki ika txitd kira, bena nibu kiaki

Hatu miyui keneshu (Amiraldo Sereno)

KUMA IXPARA MIYUI

Nuku nabu bai taeira eska pauni kiaki: yuxibu xarabu hatu
bitd yumewa kanird. Kuma newa nia tapai tata misbu bira, ana
betsa tid huni betsa kaki bake ixta kashai nikani kiaki. Haska
kashai nikatad hawe nabu yuiya, nikata uini bukawé ika kashi
uiya bura; kuméa newa puya shui sawe kainanu ikai nika nibu
kiaki. Haskanu ikai uita:

- Hamaki hawa bake iki mekai nG uf nubd, tapua kawé?
Ishi tapua baunibu kiaki. Haska yubakata; betsa hi xarabu
binubd, betsa nixpurid ind, nixi binibu kiaki.

Ha biki keyutd, abaunibu kiaki, betsd nitxind, betsa
nesha baikina.

Haskawa kubaiki unu ha kuma puyéaki keyata, uiya bura,
bake ixta buru, buru iki tsauwa betxi nibu kiaki. Haska betxita:

- Al, na beke ixta tsauwa iki kiki! Ita. Betsa bita haya
butuni kiaki.

Betsa beshi é yumewai ishi yumewani kiaki. Ha pimaki
akabura, habia yame tibi ewai, iki yumeni kiaki. Ha yumei-
ré ewapa keya tapama, txapa pixtani kiaki. Haskaima nia,
kashewaki pixkiabura, usaina: ixkiri, ixkiri ipauni kiaki. Haska
misken& hawé kenara Kuma Ixparawa nibu ipauni kiaki.

Hatl miyui keneshu: Ibatsai (Néra)
Hatl miyui yuishu: Muru (Fco Edimilson Ferreira)

Nuku nabu yuxibu buya hatxai ind, ramishd hatu uima
kind hatu eskawa pauni kiaki. Huni aiyuma hiwesh rayashi
pimis bira; bai waima tauru tatani, ana shaba betsa tia tau-
ru tand ika kani kiaki. Ha bari txipeshe tanaya ka; tu, tu, iki
niké Aya/ shani beni kiaki. Habuwa atsa bimi pimis bekani-
ra. Ha nuya bira hi batuki tsau tuxiaya, teskata uiyana; Ayara
hawérua kaya uini kiaki, nake beru keush pixtara.

Ha Aya haska tsauwa uina, Huni kuina mawa tene timani
kiaki. Haska ui, hamesti hatxani kiaki:

- Haskaira aya hawé&ruamé&, Huni kui aibu ipainung,
binuna! Ini kiaki. Haska ibai bari kaya, karitand ika bai tanai
huni kiaki.

Haska kirani huki, bai tanai huki, aibu txipax nia betxi
tuxini kiaki. Ha betxita:

- Mi tsuamé? Aka.

- Habia & eaki, na mi ea aiwa tiwara! Aka.

- E mia akamaki, Aya & aki ikaki! Aka.

- Habia & eaki, Ayara! Ishi yuini kiaki.

- Haska kena & mia aiwai! Ishi iweni kiaki.

Haskawashi iweima habe hiwea, atimas haki bakewani
kiaki. Ha bakewaima ma ewai ikaya, bawa katsi Gpash bikaki
ha hawé bake baxi baina kashaya, aibu betsa hushi ui shuni
kiaki. Ha ui shuni nia, hatxani kiaki:

- Ha ika, Aya bakera habia ibu aibu uiya shenikira:
sheweti beru keush shenira! Ikai nika kubirani kiaki, Gpash bi-
tani kema kirakina.

Haskaibu nikata, hawa hatxama bene bawa shuni kiaki.
Haska ibai bene piaya katani huaya, yuini kiaki:

- Minabi ea itxaibu & nikashuki, hanu minabu bit3,
habe hiwe rishawé, ena buanu €& kaira! Ita inl kani kiaki.
Aya yuxibu kaira..

Hatl miyui keneshu: Kupi (Josimar)
Hatl miyui yuishu: Tene (Nomerto Sales)

ISKU BAKE

Sheni pabu isku bake inawa katsi bikind eskawani kiaki:
hunind aibu hawérua bia ini kiaki, hatls isku bake bimisra.
Haska hiwea itxakawan( iwana, isku bake bimai bunibu kiaki.

- Hawa biramé txai?

- Hawamaki na txai mapu sa iké, hawé mapu ea tupi
shuni bekawé ika € ikai ikaya bira.

- A nl mia ashdai ita bira, abaunibu kiaki tupikina.

- Ewa, ewa aka

- E bake kaniké marias betsabii ea ewa akawadyamawe.

- E habiaki ikaya, txureke kawéa beisard, habiarai.
Haskaya haki benimani kiaki.

Muru (Francisco Gildo)

SINA MANIA

Nuku sheni pabu hiweara, eska pauni kiaki: Sina ma-
niara reweya txanara, nawa txamini ipauni kiaki. Nawa txami
bini arua rakaké, ha ai peuamas. Haskaya ha ai hiniki, hawé
haibu beta hawé ati yubatani hushi yui pauni kiaki.

- Sina mania é tamand ika ikai! Aka.

- Hamé hani mi tamand ika ikai shakari? Mani shaka-
niké shakari.

Yaki (Amiraldo Sereno)

TKA TXASHU

- Hawa kayamé? Hatua.

Tka txashu miyuird eska pauni kiaki: huni tsitsubi ipau-
ni kiaki, habiaska biara, aiya bakeya ipauni kiaki ashuabura.
Hawé ainé ea karua shuikawe 1ka txash, abaiki pixi turu bupa
ishd buabu. Hari ashi iupaunibu kiaki, ha pixi buaki hawé ai
hanatd mepaya txipix aka, eil, iki ukeri ti ikaya. Hawé ainé
haskai ui bikata, apauni kiaki pashku tsika pixtanu pu akina.

Ha pu aka, unu beru ha aka nunu pauni kiaki, haskaya
ha ainé hawé karu tupitd, hupauni kiaki inG huird. Haskaya
aibaké manai nipauni kiaki. Ha ibu aibu haskawatd huaya,
aibaké yuka pauni kiaki.

- Hania & epara? Aka,

- Mi epa & Giyamaki, apauni kiaki.

Bimi (Maria José)

1KA PITSI

Nuku nabu bai taeird eska paunibu kiaki, Tka pitsira eska
pauni kiaki. AT rabeya hiwea, ana ai mashku betsa ibu yuka
in& pauni kiaki. Haska xina haya raya katsi ushai kaki hawé
rais yuini kiaki.

- Kuka! Aka

- Hé! Ikaya

- Haya raya katsi &€ hawaira ayuikaira abaiki; hawé ai
rabe iuki, betsa baxi baini kiaki. Haskaya ai betsa hawé bet-
sabe yubakani kiaki.

- Itxd! Aka

- Ho! lkaya,

- Nuki benebe é kai, eki nukui kashawé abaini kiaki.
Hawé betsa akina, haska kaini kashi bari kaya nukutd hawa-
ira atand ika kashi, yawa aki, xinu xarabu aki, tetl rabewa-
ni kiaki. Haskawata ha yuinaka beshd naneni kiaki, haskaya
ha Tka pitsi mexumera bawaki keyuta, keyu piki keyuni kiaki.
Penaya ana hawa pitima, hawé ai habiarabe kuxatd hatu
nanesh pini kiaki.

Hatu haskawaké ha aibu rabe nuku tuxini kiaki, ha betsa
yui biraxinara, hawé betsabu bena tuxini kiaki.

- Hania é txipira! Aka

- M1 txipira pashku maikiri tamai buabuki; hatuani kiaki.
Hatu haskawata, habianu iukawé hatuatd ruwe raka abai,
karu sékei kani kiaki. Haskaya ha aibua, hawé betsa benai
ibainibu kiaki.

Kixti (Juceni Paulo Alfredo Kaxinawa)

AIBU PITI KAMA YUXIBU TESHTENI

Piti kama yuxibura, eskani kiaki: nuku nabu sheni pabu
hiweabura. Baiwashi sheki banaimabu, piti kamané pia:

- E sheki piti kamané ea keyuikiki & bir(iaT; ishd biruxi-
na, penaya uitand ika kashd, bitani kiaki. Ha bitani ika ka,
piti kamané bene teshtea rakaké, beni kiaki, piti kdma bekina.
Haska bea, ha hawé ainé raweta, meshteta shekiyabi pitxani
kiaki. Haskawata tsaushii hawé shapu txitxa bita turu abau-
naya, huni kiaki piti kdma yusha huira,

Para (Delnicilia)

AIYANU IKA

Shenipabu hawé kuka ai bake binl ikara eskani kiaki:
hawé kukanu kani kiaki. E kukanu & kai ikaini kai, nuku tuxini
kiaki, hawé kuka hiweta nukuaya.

- M7 huai kuka? Aka

- E huai, & mia raya shuni ika hui ikai aka, hé ikama
nikasni kiaki.

- Alyashpai pai! Ani kiaki.

Haskawa xina iweni kiaki hawé bai taurukind, hawé
bai neki nukuta; ama bauni kiaki, txaka meshtema baukina.
Haskawama bauna, mashuata ikai uini kiaki. Haska uita kayu-
nawé, ani kiaki. Haskawa ia ikirani, hawé hiweta nukuta ka-
riwe ana hushuna aka, ia ikaini kiaki.

Tui (Otavio Ferreira Sabino Kaxinawa)

SANI WAKA

Sani waka banera, aiyuma hiwea hawé betsd ai mei
ipauni kiaki, ha SanT waka yunaké, kawe txibana kiréa ika bira,
hawé nabube bebuni kiaki. Pashku kenara: T nesa pini namaki
bunibu kiaki.

Ha naxiaibl hatu betxini ika hatu bena bubuni kiaki.
Unuri karaka ika, kashi nuanu naxiaibi huneshi, hi shana
tsumata, teshi kai hatu ui kubaini, ha hi shana kete baini kani
kiaki, séke bai pu ikira. Haskaya anibu kiaki; awe iwana anibu
kiaki, kuxa, kuxa akina.

Bane (Aldenor Rodrigues da Silva Kaxinawa)

SHUNUWA BIMI

Shunuwa bimird eskani kiaki, rabebu nanea tashnini
buabu, shunuwa bimi betxi nibu kiaki. Ha iuwa rukGtd uita ha
mashku yuiki: ua shunuwa bimi ti ikayara ea ruki & kai ani
kiaki, ha betsa yuikina. Mia biamawe ea kashid & bikaira, ini
kiaki. Haskata nimera piaya bunibu kiaki.

Bane (Arismar Sabino Kaxinawa)

RENU ANI

Hawé bababu betd taméaikara; eska pauni kiaki: ma
pashki butuikani, awa usha uT tuxini kiaki.

II txitxi, na awa usha raka matu tenesh shuni manawe
ik&i, hawé téka beshi buyabuni kiaki. Haskawa ha awa ixtxu
kaiki, hawé taka teu baiki, hi kuxama kake baina, ha yushabu
Renuani, txitxi ika bis bis ikGkaini unu nataska puta baini kiaki.

Bane (Adriano)

HUNI SHETA TEUTIA

Eska pauni kiaki, hawé ibu aibu yuinaka sheta xarabu,
teutiwa shiimis teuwa nipauni kiaki. Haskaya txiri xind xinabu
ikaibua, hatu uitan( ika kaké. Hawé shanubl ha hawé sheta
teuti, tebiabu huyama kiaki. Haskawabu huaya yukanibu kiaki:

- Kukad hania mi sheta teutira? Aka. Hé ikamaké, mat-
sutiwé biwaskiri ayama kiaki. Haskawa e ita, ti iyama kiaki,
haska xinard metsa shaba binui ketxux txaiya rakani kiaki.

Kea (Ivam Sereno Peres Kaxinawa)

INAWA SHANU

Inawéa shanura, habia rasibis inawa shanu ipauni kiaki.
Haskara pitsi txakama ipauni kiaki, hawé baba pinikara.
Hard eskani kiaki: txipax ewa beneyawa payabu, hé ikama
hatu ranamis nui betximani kiaki. Na shaku runurd amisbura,
ha betximani habia nui shui tiubis, pixi shui washi ketaneki
pewani kiaki (hanuré nl puku nui hayama ini kiaki). Hanu naxi
kaki hawé ibu aibu yuik:

- Ewa é képesra! Amis. Ea uira shiwé! Abaini hawé téka
shate, ha kini mayabu baini, naxi katd katamis. E képesra
amis, hamapaiwa tani hui habianus tsaumis, beniama habia-
nus tsaumis. Haskaya ha ibu iki:

- E k&pesra eawa mismé? lka ana kaya uind manayuwe!
Ini kiaki, ibu aibu ikira.

Haskai imisraka? |ka mexukiri ut shand ikaraki tsauké,
ha bari keya tanaya, shanabiri iki kani kiaki naxikaira.

- Ea ui shishawé & képesra ewa ikaya, ibua hé akama
nikasni kiaki. Ha kaya nenua ea yui imiski manayuwe, képes-
ra ikira. Ika bira beni kirani kiaki.

Txana maiti (Aldenir)

TUA YUXIBU

Tua yuxibura eskani kiaki: hene kesha tua keui;- tua!,
tuad!, tuad! ini kiaki. Huni kui aibu besti hiwea, beneuma tua
yuxibu keuwai nikani kiaki. Ha aibuana kemani kiaki ha tua
keuwaird; ha kema ana keuwama neseni kiaki. Haskaya ma
hawé hiwe hemaiti hua betxini kiaki. Ha betxita.

- M1 tsuamé aka?

- E habia na mi ea mawa shuki! Aka

- Hamaki é tua aki ishubi! Aka

- Hamaki hari mia akina, habia emesti € hiwea, piti
hayamaké, buni tenei & hiwea kira.

Rasu (Francisco de Jesus)

YAWA KUI BAINIBU

Aibu randna beneyawa xinabu, hawé bene habe usha
paya, habe usha katsi ikama, aibe risi inapaya, ha aibu nama
ti ikaya, ha huni habe namé rakapaya, aibu risi inai ikaya,
hune bainibu kiaki. Haska xini unu penaya, ushawa katsi hi
biki, hepe bitd hawé nesha katsi sheu bikashd hi bemaki batxi
rabe raka betxishi, beshi pinibu kiaki.

Pitd tsauwa buké ikawani kiaki: yawa! Yawa! Yawa!
Ikaya, - &! N pe nakamaki, yawa, yawa ika batxi nd pikashuki,
itd usha nibu kiaki. Ha ushabu hash iki, haribi reréki ibaunibu
kiaki, ma yawa kui ramiabura.

Tui (José Benedito Ferreira)

KAPU
Kapl haskamis in, haskawati xarabu: kapl keuira ui
ishand kasmai, habia ui ibaiyaya imiskira. Haska ind, kap(
shukuwena yumebu nixpu pimata, hatu txusha tiki, habu nix-

pu hene nata nlbuna. Haska inQ, kapl shukuwena, txushuira
rekuya katsi, hawé reku bitiki.

Bina (José Marcelino Kaxinawa)

KA HUYU

Tka huyurd esta pauni kiaki, haw& benebe ushai raka
pauni kiaki. Ha ushai rakata hatu yui pauni kiaki: hatu shani
meshan ikara.

- Mia shani meshanii? Aka

- Ea mesha yamawe ikaya.

- Mesha mamaki manayuwe ita; besti txai tes! Aya-
ma kiaki. Haskawa bis, bis iki, raki iki, ratei é€, éé, iki raka
yamakiaki.

Haskaya,

- Haskai mi ratei &€, &é ikai? Haskata ana eskarabe tsu-
mata tes! Ani kiaki. Haskawa bis iki, ratei €€, &é iki rakayama
kiaki. Haskaya ha hunt aki:

- Mawa yuikui ikika! Ani kiaki. Haskawatd ana shuku
shukuwata, meyabuku, meyabuku ita, ani kiaki; taras! Akina.
Haskawa ini kiaki, ana ratei; bis, bis iki, €&, && ikira. Haskaki
hawenabu bestewa keyuni kiaki. Haskaya hawenabu iki:

- Haskai bis bis iki ixi mekai? lkaibu3,

- Huni ea mea & ratei ixial ikaya; apaunibu kiaki, usakina.

Isaka (Claudio)

NAMA MIYUI

Namapa shena bimi pema kasmai, mia hawé kuxaibu
uiki, pui mi pemai uiyana: rund hatu akasmaki, habia mia ati-
ruké imiski haska namaira. Haska namata unu néata ti itimaki,
nama txakatana sama yutiki. Haska ind, eska namatana, kuta
tiki: hawa txakabuama binu katsird. Haska namata mi kutama
ikara, habia mi namashu keska imiskira.

Txanu (Manoel de Jesus da Silva Domingo Kaxinawa)

Bapa Yuxibu
Bapa yuxibl huni kui aiwé nira, habe hatxama ipauni
kiaki. Hatxa mani iwana, ainé hatxa waki, na usa mand iwa-
na pixkiana, usama ipauni kiaki. Hanu pixkiana; iht, Tht ibesti
pauni kiaki.
Haskaya mexumera ainé yukak:
- M1 haskai imismé&, hatxa mara? Aka.

- E hashpa ewapa txakamaki, haskamara mf rate tiruki-
ral Ani kiaki. Haskaird hawa piama ipauni kiaki, pikina hawé
txitxT hiwetéa besti kashi apauni kiaki pikina.

Meka (Francisco Vanderlei Sabino)

MITU KATSI MIYUITI

Hepe heshe Kaka bura eska pauni kiaki; hawé ai baké aki:

- Epa, mi hamé nai bai nik&, mi bababu pitsi kasha kikai-
ni usha xinabuki. Ani kiaki. Haskawa.

- Hé! Ita, haska kena ea sheki ima shishawé, hawaira
hatu ashi tanuna ikaya. Aibaké rabe inQ, besti ima shuni kiaki.
Haskawa shuna, habia hiweabu kaya pukebau, habia uinubis
pea, pea ani kiaki, hawé usha wakina.

Bane (Aldenor Rodrigues da Silva Kaxinawa)

MAKU PATA

Hene betsa nua, hene betsa kapakei inibu kiaki. Haskaya
nuku nabl maka ruwe bitani beaibl, hatuki nuku nibu kiaki. Ha
beaibl hatu yukaki:

- Ma hawa tani hui ikai enabl? Hatua.

- Ruwe bake nii bitanai, ikaiba.

- Haskara nua ma bitani ikai, ruwera? Hatua.

- Pashku rebu anua, mateke yamanua ni bitanai! Akabu.

- Txani txaka miski, uind neri ea beshiikawé, ikaya. Képax
kia ri ashunibu kiaki. Haskawabu uf.

- Yu! Haska kayamé, ruwe bakera! Haskata bukawé abirani
benibu kiaki.

Iba (Evandi Cardoso Peres Kaxinawa)

RU BUSHKA TUTURU

Ru bushka tturuna, rekuya txakama ipauni kiaki. “Na miyui
kind ma rekuya ipauni ind, habia eskatia rekuyatl ati kiaki. Na
miyui hatu yui shiking.”

Na miyui Ru bushka hatu yuikind, ushai kakatsi int, me-
xukiri piaya kakatsi hatu yui shatiki. Hati piaya buaibi hatu reku
kena shikina.

Ru bushkara, ai rasia ipauni kiaki. Piaya kashuna yuinaka
rasi hatu ashi pauni kiaki, habu bawashi pima nubuna.

Ru bushkara, mae betsa tibi nua, aibaibu pitsiki txiba bai
paunibu kiaki. Hatu mitu shuna bin( ika bupaunibu kiaki. Hatd
bene rayai ikaibuana, ha bitani hushi hatu pima katsira.

Pama Nawa (Fernando Henrique Kaxinawa)

RU BUSHKA TUTURU

Ru bushka tdturl hiweira, hamesti hiwea ipauni kiaki, hawé
bake buyas ikara, tsua naxui ikamara, tari hiwera. Haska hiwe-
ara rayakapa txakama ipauni kiaki; hawé baird hawa txakama
unu yéké pe ipaunikiaki, haskawa kina xiwé mebi matsuti waima
ipauni kiaki. Hawé atsa pei ti ikai txiwé biranaira, haska hiwea,
rekuya txakama hiwea. Haskaya aibu betsa xinaki:

- Hamaki nukd haibu inGkawe! Aka

- Kawe itd benibu kiaki. Hatli bene xarabu yuita, benibu
kiaki, pitsi bekanira. Haska kirani nukuabu, hatu yukani kiaki:

- Haibl? aka,

- E mia ui tani ika huai ikai! Aka

- Huriwe! Hatuata, hatu atsa bishiita, habianu iyukawé ha-
tua baini kayama kiaki. Hawé bene yui kaira, raya kanira, kai bai
nemaki nukuta, kena tuxiama kiaki, ainé kenakina:

- Ru bushka tGturG?

- He! Aka,

- E haibu bekashuki! Aka. Ru bushka sai sai iki txuta ma-
nui beka shuki iki, pitsi beka shuki iki ikaya. Ainé hatu uiyuwe
aka, afbe hui nukuta hatu yukatuxini kiaki, hatu yuka. E huai
akabu, naxi tani hushi piama kiaki, haska ibai buaibl hatu
nami ina yama kiaki haskawa bushi hatu pima nibu kiaki. ha
aibu xarabura hatl bene xarabura, haska xiabuké, ana bet-
sari habias kariata benibu kiaki. Yubaka riatana, bei nukuabu,
hawé ainé hatu yuka txani:

- Nuki haibu iwaxiabuké nukuri ashund ika nd huai,
pitsira aka.

- Huriwe! hatuata, atsa nesheshi hatu ina piaibl hatu yuiki:

- Habianu iyukawé, atsa piyukdwé; hatuabaini kasha
ana bene rayaika itdyamakiaki. Haskawa hushi hatu yuka ni
hushuki, n mia xina birashukira, pitsikina akabu. Ha Ru bushka
hatu yuiki:

- Berikawé & hiweakira! Ishi hatu aka, hawé aine yuiki:

- Mia xina biranabu kiaki! Aka:

- Hatu baxiuwe, mexukiri hatu hawaira ashununa ayama
kiaki, ai yuikina. Haskawata hatu risi teweshdriwe ai aka, hatu
tewe shuni kiaki yuiki:

- Risird nata ruakabi hatu ashuwé! Aka. Haskawani kiaki
nata tewekina, haskaya ha aibu yuka irabe nibu kiaki:

- Nuku haskawai mekai ikard. Haska hatu nata tewea
kakea, ha betsabe ixi, butukawa ana betsabe iki, mexumera ha-
tube ushaxini kiaki. Hatu haskawa txanisbunaké, ana betsaka
habe ixiki nimera iutaki, hatu iwemis. Hatu haskawa miské, aibu
betsa hua habiaska riwa ha txanini kiaki, hawé bene yui nibu
kiaki, nukube ixiki, nuku yuinaka ashuwéa ni beai hatua. Hati
bene xarabu yubakata, képax peutiki rauabu intkani kiaki.

Luzivaldo Alfredo Melo (Aldeia: Bom Futuro)

MAKU PATA

Sheni pabl hawé txai beta heu bikara eskanibu kiaki:

-Ania heu é tanai mawai kawe ani kiaki. Haskawa habe kani
kiaki, baka heu pashku kesha nua keuwaya. Nenushii mawawe
€ tanai kaira, ata tanai kani kiaki. Haska kainaya ani kiaki, hawé
txai mawakina. Ha heu; mo!, mé! ikaya, hatl mawaki:

- Kini kesha txik&ku md! Penu basé biranai mo! Atsa tashu
txikepi m6! Shumush txianakani mé! Haskawa ha heu nesei ke-
yuni kiaki. Haskaya ha hawé txai iki:

- Ha txakabuna, heu mawaki pewama hamakiri aki, nesewa
shuki ini kiaki. Haska kira ha bi raku mebi birani kiaki. Haskawa
birana, huama habiari baxikuni kiaki. Haskaya ha hawé txai hu-
xia rabané ini kiaki.

Huxia mékai ika yuka ika, huama ixiaki ikaibua, ui buabura
ma hel pixid, hawé shau txixte xarabu besti mania betxi nibu
kiaki. Haskai mara, unu baria betsara ana keuwama inibu kiaki,
heura. Hanura heura; tua tiu xarabu ipaunibu kiaki. Hamé na
eskatida ewapabura, nukd yura nami pini, yura ewapabu nibu
imisbu kiaki...

Mawa pai (Lira de Lima Kaxinawa)

HEU YUXIBU

Heura yuxibuki, barikaya ui itxakayamata mati tanaya ke-
umiski, haskayara, heu atxikatsirda mi hariri kayara hawé kini
anu hikimiski, ana ikayara mi hubu tsumaki pewata kashi mt
atxitiru kiaki.

Ronaldo.

YAUXIKU NAWA

Yauxiku nawara aibes hiwea ipauni kiaki, bakeuma hawé
ai ind, habesti ipauni kiaki. Haskaya nuku Huni kui nG tari nata
hiweshd nukd yunu nd keyu nibu kiaki. Ana baiwama, ana miba-
ma, habia anibus besti piki keyu nibu kiaki. Haskaki txi rikabis
nukawa nibu kiaki. Haskawai mabu hiwea yuma paunibu kiaki.

Txi hatu nukawa kina; txuxpé hatu akani kiaki. Txuxpé ke-
nara: Mana hewa ini kiaki. Txuxpé muti shuiki nukawai maké,
hawawé bawashi pitima maniabu. Haskai manishi ha Yauxiku
nawa besti ea apunibu kiaki. Bai watéd bana katsi ea aki, bupau-
nibu kiaki:

- E atsa tashu biushuki! Aka.

- Atsa tashu ma biushumé? Ita.

Haskaya hawé yunura mi hune bua tirumarai:

bina runu baini, banT pesebi, bushka b7 runui, runu
mani baini, rasibis mi harakiri hawa bitima xarabu. Ibua
besti yuita bimis:

- Mae kawé & akaira! Hatua, betsaki maeaya amis.

Haska xarabuké tsua bia tima imis, habia bestitl hatu yuita
bimis ipauni kiaki.

Bina Shubu (Valdemir Pereira Sabino Kaxinawa)

SHANE RATA IKA MIYUI

Shane Rata ikard haskani kiaki: Naibu nai metsai kai, hi
xarabu bish{ nea kubaini, ma keyatapa kainaya, niwewa beki ha

hi haruk( nitxT birdnima, txapui taske bainibu kiaki.

Ha taske baini {i ikird, Békl nawabu hiweabu hemaiti ini
kiaki {7 ikira, hatl pui kama namana. Ha ti ika raka betxita, hat(
hiweta aini mashd pima nibu kiaki. Haskai hiweabu, bakawai kaki
kena bainibu kiaki.

- E Kariai! Ikaya.

- Huwe, baka binuwe, ni hawa pitimaki, baka binuwe iwa-
na iunibu kiaki. Hatube kai, mais betxita kuxi bainaibd, ha naibu
kuxi katsi ikama, rikei kawaki ha rata ika birl ui tuxini kiaki.

Isku hina mapu, mapu isa, yumé hushupa pte, plte isa.

- Hawa iki mekai? lwana hawé txatxiti txarawé; tima, ha
hawé txatxiti txara neshaya, pekand ika meshid kainai me-
neshni kiaki.

Busé (Edimilson Davi Kaxinawa)

TUA YUXIBU

Ixa hawé ai beta, hawé bakebu pitsi aya tua bi bunibu kiaki.
Kaki nika kubaina, unuri nua txipikea:

- Tua!l, tua! Ikai nikata,

- Habianu iwe & mia bishi kaira, abai yama kiaki; ai akina.
Haskawa baina nishd uind, kai unu bi nuka, nixma saya.

- Haskai iki raka? Ishi kena yama kiaki. Ha kena, ukeria
sai ikaya;

- Mi haskai ikai? Aka.

- Ma hanubi ea tua yuxibl haukeawa shuki, kariwe?
ani kiaki.

Haskawa huima hawé baké baiwa xishi, shebi txixké
rerai kasha xiké. Manayuwe iwana hawé ibu haukeawai mabu
txanimani kiaki. Ha txanima xina bekanira: mapi tashni birani
kiaki, tua tashni birani kiaki, baka tashni birani kiaki, haskaya
ha yushabu iki:

- Haskaira itxapa bekani raka, & hati bawama ixiabi ikai
nikata, ana txitl bainibu kiaki. Haskaya ha huni haukewai mabu,
ainé tsumani kiaki. Haskawashi nesha paya; peste rami kaini
kiaki, ma yuxibui mara.

Tene (Antdnio de Lima Kaxinawa)



136 ‘ BUSHTE INU TSAMITI SITI

TXANA MIYUI

Txanard mimawa haira xarabuki, txand mimawa kin3,
hawena besti aismaki. Isa betsa betsapa hatu mawa miski, be-
pushki besti aismaki mawa kina.

Mawa panana; eskawani imis kiaki: txand mawa taewa
yara, bepushkina txiba bauni kiaki. Ha txiba bubua hani hune
timara, mana mutl shakiki irua, ha bepushki atimas betxi-
ta tximesh, tximesh ani imis kiaki. Hanu mawa heneni ana
mawaisma kiaki.

Shane (José Edimar Sabino)

PEWATA HIWETI

Hawa isi teneama ikatsira eskawa tiki: usha ixi besté tan3,
nukd sheta sheshki tiki; nawa piti batapabu xarabu pita iria tiki.
Habia pia meneta ikl kaitiki; sheta rashkiki, naxi, mepanui itiki.
Pikatsi inQ, pitand mepanui petiki, tari mexu saweamara, mexu
saweara isi bimiski, nut xarabu bimisbuki,

Hiwera bas aki shlpi watiki, hanu hiwetira. Hiwe txaka ind,
ratxakanu hiweara isi xaranu itxa miski.

Muru (Arnildo Peres Aparecido Kaxinawa)

PENA BIXI

Pena bixird eska pauni kiaki: hawé raisbe hiwea, habia
hanubi hawé bake memis, huni yuiyabu iki:

- Habia ea kayabisti uiya & itiruki! Imis.

Piaya kash isu yabi shawe batxia beshua, pind ikama:

- E puyai ea manai kawe atxi! Aka.

Hé, ikama itawé aka,

- Hamaki ea manai kawe! Aka.

Manaika, habiarishl ana ai bake meai uita, ha hunt uita,
haweé risi pekata, shubu mashketa teweta, taewé hawé risi hama
rakayama kiaki.

Ha shawe batxia bea keyu pita inarad. Haskaya hawé rais
nukuta:

- Haskaké keska mi epa, epa ishuki neri ea beshiriwe,
ani kiaki. Haskawa ha shawe batxi bena hayamaké, hayamaki
ishd yuiya.

- Al, & habiaska ria pauniki, rekuya pitsiki piaki! lama kiaki.
Haskaya ha aing&, bene raewan ishd, huni pixkia, habia na ra-
siwa usama ixi penaya hawé kuka buanu kani kiaki. Haska kaini
hawé kuka buanuka, hawé kukabi aibu rabe inani kiaki.

Haska niké na eskatia, hanubi hati ibua, hatl bake memis-
buki, raisatad ea mitushuna buska pind ikabumara.

Tene (Antonio de Lima Kaxinawd)
Amé (Manoel Saboia)

RU MEWE INU, NAKE BISHA INU,
YUME KAKU

Mexu nimaké yame bikina eskawani kiaki: yame hata tsu-
ma anu nukuta, yukani kiaki.

- E yame biuwai! Aka.

- Yamera na tsau, tsau isa, paka bixtu kirda; haratu ma
bukatsi iki mek&aina, hatuani kiaki. Hari hatu akaya, yukani kiaki:

- Nara haska misme? Aka.

- Nara kui, kuT ikapa yameki! Ikaya.

- Hamé na betsa kai? Aka.

- Hara maka yameki! Ikaya.

- Haska mismé&, maka yamera? Aka.

- Ushani iwana mi pewa ketanaya, pena miski! Ani kiaki.

- Al, haskara pemaki txakabuki. Hawé nakai? Paka bixtu
ewaska tsauwa betxita aki!

- Hara rua mai yubeka yameki! Aka.



138 ‘BUSHTE INU TSAMITI BUNE

- Haska mismé&, nara? Aka.

- Nara mati ainé mabeshwa matsi, ma nesha tanaya imiski
penaira! Ani kiaki.

- Al, hai nG buai! Ita ha benibu kiaki.

Haskata huki, yame bepeabu hatuki mexua, habiaska hui
atimas itxa bira, birad nibu kiaki. Hanu mexu biria bumara, ha-
bia shabaka raya paunibu kiaki. Habia bariri ai mei rake paunibu
kiaki. Haska misbu, yame bitanibu kiaki.

Shane (Alcides Ferreira Rodrigues Kaxinawa)

HUWA KARU YUXIBU

Aibu beneuma hiwea, hawé puibes hiwea, puf karuai kaya,
hawé tumes tupi kani kiaki. Ha tupi baunaya hawé pasna yéképe
ti ituxiaya, bita uita, hatxawa ni kiaki.

- Mi huni kui kena & mia benewa kanai! I1td shete abaiki
beshi{ shubu tsiuslni kiaki. Haskawa mexuaya ushaké, ha karu
pasna rami kirani kiaki.

- E hui ikai! Atuxini kiaki.

- Mi tsuamé? Aka.

- Habia mi ea benewa tiwa é hui ikai! lkaya.

- E mia akamabi, karu pasna/kashke & aki ikabi! Aka.

- Habia mi ea aki ikaki! Ha aibu hubdini kiaki. Haskawai
mashl yurawaima, habe hune ushaki bakewani kiaki.

Rani (Adriana Paulino Macario)

IXKIRI NAWA SHAWA YUXIBU

Ixkiriri nawabu bakera, kuma newa putxini, shakiki bake-
wani, Shawa yuxibu rami kird pimaki yumewa mis. Ha nuku nabu
hiweshl shawa bake bind iwana, inakai uiya; yume pixta rabeke,

rabeke iki:

- Ixkiriri, ixkiriri! lkaya. Hawé afi yuini kiaki:

- Shawa bake maki, huni kui bakebi! Ani kiaki.

- E!, mena ea bishiriwe, & yumewa shanaira! Aka. Bishua
yumewani, habe pei hiwe pauni kiaki. Haskai hiweabuké, nawa
hatu tsakatan( ika benibu kiaki.

Haska shanai unata, hutima hawé epa yuini kiaki:

- Epa!, nawa kui bekani kiki, turi pasha tawé!. Nenushi
€ mia ui shunaira! Ani kiaki. Haskawa ha hawé epa nimera
pashai kaké, hamesti niti ishl, hiwe tese kétiki raka: ixKkiri, ixki-
ri iki rakaké; bepaunibu kiaki, nawa kuina. Haskaya ha nawa
kuT huki ut kubirana.

Tewe tiki axtxa pixta raka: ixkiri, ixkiri ikaya, ha nawa kuiné
tsakan( iwana apauni kiaki. Ha tsakand iwana hiwe teweti besti
tsakaya betxita, kapauni kiaki rami kainira. Ha rami kaini, unu tau
tatxa mera hiki pauni kiaki.

Pae nawa/Kakiuma (Francisco Peres Vieira Kaxinawa)

YUBE NAWA BUSHKA

Yube nawa bushkara eskani kiaki; ha yube nawa bushka
ramira. Usherd hayama ipauni kiaki. Haskaya ha yube nawa
ibudnad ma békd nawa retemis ipauni kiaki. Haskawa miské ha
yubeka, hawé pui hanubi hune betxi nishl, uimama ushaké habe
ita, itdmis. Ha pui ushaké peu tatdmis. Haskaya ha pui bestéta
mea; mewa nabuké:

- Tsua ea me bira, birani mékai! lwana, nane nisashi hawé
kétiki maeni kiaki.

Haskawashl hawé risi nama tsadni kiaki. Haskawata
tsauwa, mexuaya ushama raka xini kiaki. Haska rakashi nikandi,
unu nibi tutusu iki taeaya, banai nikani kiaki, bekua rakashuna.
Haskaya bepesheta uini kiaki. Haskaya yubeka usha mekai ishi
nikai niama kiaki, ha pui hawé naneki meshpuku ika raka uiyama-
ra. Haskaya ha huni tsitsaukai, usha mekai ishi nikai ikaya, ha

pui nane meta bemani kiaki.

Pui haskawa kaira, unu kakunis kani kiaki. Haskaya ha aibu
natsauta uind kaird, unu teke rasi binutd nixmani kiaki. Haskaya
ha aibu iki:

- Hanush kaya ea aki imismé! Ika rakani kiaki.

Mana (José Jacinto Sergio)

NAI MIYUI

Naina ui inG ika mexu rakaké, nai keyui kiki ika, kashi huni
txakata ata, shunuwa mebiki métsiswé besti beta rakani kiaki. Ha
métsisi beta runushi uind, bepena kainaya, ha nai iki:

- Naira, keyuamaki ika butumis kiaki.

Muru (Francisco Sudenir Paulino Kaxinawa)

BAPA IA MITUYA

Bapa ia mituya huni kut aibu binira, eska pauni kiaki. Ha
hawé ai habe ushaki & pitsi ai ishG yuixina, kapauni kiaki. Kai
pashku kaya hepe shabanu nukuta, hepe peshte, peshte at3,
hamamaki rakatd; ixi, ixi iwand hawé buska nu, maweresh,
maweresh iwand pabu xarabu niri, niri apauni kiaki. Haskawata
habia ana hepe peshteta, képax wata haki nane, nane abirani hui
nukutd. Ha aTiind, rais aibu hatu txa ashi pauni kiaki. Haskaya ha
rais aibud bawa shiki; shuiki, huaki ashu&na, piama ipauni kiaki.
Haskawa shuna piama tsaubai, bari kaya nuya kaini kai, hawé
txitxi hiweta pé ita:

- Txitxi!, E husura! Ikaya.

Hawé txitxi naki iwana, ha hashpa rakaké hareuwa shea
pauni kiaki.

Tui (José Adao Kaxinawa de Lima)

AIBU SHAPUYA

Aibu bai shubu anishii, hawé ahapu besti apauni kiaki. Ha
shapu akina: shiteshki, pukuwaki, turu aki, apauni kiaki. Yumeéki
kene kind, Yube sheni hawé xumu mera inawa nishd, ha uiki
apauni kiaki, keneki sakawa kina.

Haskaya hawé baké kena kuina, habia yube ipauni kiaki.

Ha bake ixta ma ewataki, hawé epa yuini kiaki:

- Ep&, ea kespi washuwé! Aka. Ashuni kiaki. Kespiwa shu-
na kashi apauni kiaki: xini tsakaki, bepukuru tsakaki, haskai
nishd ibua yube inawamis betxini kiaki. Mania betxita:

- Ei!, na runu mania/burua! It hawé kespi bita, tima yama
kiaki. Haskawa ha yube sheni; sha iki maniké. Henebai ana xini
tsaka ketani, ana txitG kira uiyana, habianus mania uiyama kiaki.
Haskaya na runu mania ishi tsakani kiaki. Haskawa ha runi
yume yuini kiaki:

- Ana ea tsaka yamawe, mi & shutakira! Aka. Nikamas
tsakani kiaki, haskaya ha rund yuiki:

- Mi pubékaya mekai mia kukix nawa amai kashand! Ani
kiaki. Hawé shuta yuikina.

Haskawa xishi iuki, mana shabaka hawé shuta pea shubu
amani kiaki. Ha pea shubu wata, hawé shuta yununi kiaki. Bai
kayawa tawé ishuna. Haskawata hawé shuta yuiki:

- Shutd, mana tanaki, nikaki, ui pewa tawé? Aka kani
kiaki. Ha yuiya keska, mana tanaki nikaki, na ui pewaki,
nikaki akl baiki.

-E!, el, el ikai nika birani kiaki. Haska nika birani ana haweéri
huki, hawé shuta shei atuxini kiaki.

- Sheil, sheil, shei! ...

Iba (Francisco Paulino)

YUTXI NAWA

Hawé bakebe hiweara, hawé pitira yutxi besti ipauni kiaki.
Meribi kétiya ipauni kiaki, haki hawé babawa yutxi washimisra.
Ushai buxidbura, ha betsabu piaya kayara, ha kuma ixparana,
hawé yutxi pi baxiku pauni kiaki. Hawé yutxi besti keyuta kapauni
kiaki, hawé bakeki nukuira.

Haska kaini ka, hawé bake nama usha raka, ha babawa
isti butu kawaki pema pauni kiaki. Ha butu kawaki pema;

- Ixkiri, ixkir, ixkiri! Ita. A, yuxi maki, & hua ikai ikaya. Hawé
baké yuiki:

- E huai ikama, hanu raka mi ikai epa! Apauni kiaki.

Yube (Aldenilson da Silva Kaxinawa)

Shétsi ika miyui

Shétsi ikara yuxibuki, matsi yuxibura hatt matsi bei kiki ish
hatu yui imiskira. Keweira shétsi txatxiri imiski; yutd nukushant
imiski, keweird eskamis kiaki, yameki kawanira:

- E kuka, & kuka! & hari kai! & kuka matsT kini nukui! & kuka,
& kuka! hari txi wawe! & kuka. Haskai imis kiaki ShétsT ikara.

Kaka Tashu Bane (Aldeia: Bom Jesus - Municipio: Jordao)

KAKA TASHU BANE

Kaka tashu bane ind, Rua kaya, nukutd hatxaira eskani
kiaki. Shubuwa taxina hamera hikika nukuta, hawé shubuanu
nukuta hatxawakina:

- Mi tsuamé? aka,

- E eaki! Aka.

- Tashniyuwe! mi tsuamé? Aka:

- E eaki! Ani kiaki. Haskawa hikitd habe hatxai:

- Mi miamé, na miki kasheaibu & nika misra!

- E haki! Aka.

- Peki haskakena! M1 kenara mi harakirimé? Aka.

- E Rua kaya Baneki! Aka.

- Ami é shutaki, é kaka tashu Baneki! Ani kiaki. Haskawata
nd haratu iuwa mekai nukd txixni mesha nawé, ni haratu txixni
tatsis mekaina!

Ani kiaki. Haskatd ha Kaka tashu bané yuinaka xarabu
ashuwa, beni kiaki. Haskawa shuna beayara, hewé ai benimaya,
hawenabu hashpai keyushi uinibu kiaki, haskawaisma, yuinaka
xarabu ashi beayara.

Tomas Rodrigués Kaxinawa (Rio Purus)

HUNI USHE KAINI

Ha huni hanubi hawé pui betxinishi, ushaké txutamis, ha
aibl xinaki:

- Tsua ea txutai imismé? Ishiraki xinamis. Usha tani bestea
txibixtlh bestémis.

- Tsua ea aki imismékai? 1ta. Hawé unakatsi nane é nisai
ishd, nisashi tsiniki kétxa matawata, ha barikai mexu kiranaya,
ushakatsi inaki, ha nane kétxaki bushl meshpukd ika rakani kiaki
nikaird. Usha keska hanua, ha huni ma ushaki ika, hushi txutani
kiaki. Haskaya aibu:

- Mitsua ea akiimismé, txutakina? Ishi tushku tima nanewé
bemani kiaki. Haskawa butui kuxikai Gpashwé betxuki bia, bia-
ma inikiaki. Hanua hawé txai bek( nawa retetatamis raki, ana
rete tand ika kaya raki:

- E mibe kai txai! Aka.

- kayamawe! Aka.

- Hamaki é mia manaikai! Aka.

- Haskakena kayuwe! Abaini kiaki. Hanu bari kaya ushani-
bu kiaki.

Hanua penaya, ana bunibu kiaki, hanua bari ikainaya, unu
shépa sharaibu uituxi nibu kiaki. Ha shépa sharai, bua buanaibd,
besti txai besti kawanaya, hawé shépa repemani kiaki.

Pedro Roberto (Rio Purus)

YUTANEWA

Eska yama kiaki sheni pabura, hawé txai pani shubua bira-
na, txaniama kiaki barikayara. Haskaya hawé txai iki:

- Haskakend mexukiri, ed & mia ashiikai iyama kiaki.
Haskaya penatimakayama kiaki, haraki shubu mera tsaushi
kuma mawa yama kiaki. Unuraki tsais kata, benishi nikaya,
huyama kiaki; yutd newana. Eskatd uiyana, yuxi keska sheni,
meshu sheni kirani kiaki. Haskaya bis iwana, hawé txara bit3,
ayama kiaki: shumespukina. Haskawata, tashni kirayama kiaki,
hatu yui tani ika huird. Hiweta nukuta hi!, hi! iki rakaké, hawe-
nabu hushl yukabu txani yama kiaki. Haskaya bushi uiyabura,
yutanewa ini kiaki.

Yawa Rika (Aldeia: Flor da Mata)

NETE BEKU

Na Nete yushabu hawé kena: Nete Bekl ma, una kubirani,
€ yumaki tese washuki. Ha nete bekina yushabu pixta Gisma,
bekua tsauké, ha hamapai xarabu meni buma xarabu beshd:

- Hawamé nara, haskawa timé? Ishi uimabu.

- Hani! Ishi hatu mebita, tsumashi mebaiki, na sheteki
atd hatu yuipauni kiaki. Na nukd yunu xarabu kena hatu yuiki,
haskawashi atibuma hatu meniwakind. Na nukl yunu xara-



BUSHTE INU KETASHTI METSA ‘ 145

bu haskawashi, piti xarabu hatu yui pauni kiaki. Na atsa piki
haskawashi piti, na mani xarabu haskawata piti hatu yuiki, na
sheki haskawashi piti hatu yuiki, na pua, yuxu, kari, na tama
hati kena inQ, haskawata piti xarabu hatu yuiki, na nukd rau kui
haska hatu yuiki, na yuinaka xarabu mi pia haskamis hatu yuiki,
na baka xarabu kena ind, habu mi pia haskamis hatu yui pauni kiaki.

Shane Txawawa (Aldeia: Ni Naketapa)

XINU INIT

Nukd rau kui nG hawé shushamis, & miyui tese washuki:
nia xinu inT ind, nea xinu ini hayaki. Nia xinu inind; mi Isu piki, Ru
piki na xinu kui huashi shana pueai, matsiai manama, mi pimis
habianuri mia uimaki, mia mema, na bushka pepei, na yameki
mi ushakai; xinu xarabu uiki. Mi haska namaira, unatiki: & xinu
nisti iki mékai ika kashu, ha xinu inT buris ash; bixki bixki ash,
shete tiki.

Haskawata hawé pei itxapa bishi kétiki Gpash yabi yuaki,
unu tuxi pewata hawe butix butix iki, na hawé naxi tiki. Hana kai
ha nea xinu inind, hawé& yume huni besti atiki, maxima kina.

Aibu bake mi hawé naximard mawa huni buya uinana
txakayama mis kiaki.

Shane (Aldeia: Verde da Floresta)



SINA MANIA MIYUI

Nuku sheni pabu hiweabura eska paunibu kiaki; huni bet-
sa rau txakabu meni hiweara. Ha huni betsa rau txakabu meni-
ra, hawé kenara; Sina Mania ipauni kiaki. Ha huni rauyati hatu
raliking, e iskawa hatu akama, hamapai haki yauxiabu hatu apu-
ni kiaki. Hamapai haki yauxiabu, hatu rad bainira, piaya kapauni
kiaki. Ha piaya ka ibai huara, ma rebua sai akaibu ut tuxi
pauni kiaki.

Ha piaya katani nuku tuxiayara, ainé yui pauni kiaki:

- Nuki hara, haskarakiai kuxis kawa rebuwa kira! Aka.

- A, haskai kuxiskawd rebuaraka, na ea & irumapa é
ipanana? Ituxi pauni kiaki. Haskata:

Txakabu ea yuiyama, hanu yuinaka & beshuki, ea bawa-
shl beshdriwe pinuna? Aka. la itd shui shunaya:

- E raki kasha yutati! Ika. Ipauni kiaki, hawé pia raka ata
tsumata; saku, saku iki, he, he, he! iki, shan(, shand iki, unu hi ita
heneta. Haskata pi pauni kiaki. Ha yuinaka bexia keyu pita, hawé
taeshi hatu ral xara katsi, hatube ikatsi hawé ai yui pauni kiaki:

- Shakari mi haibube ana € iki kai! Aka.

- ltdwé? Aka. Kapauni kiaki. Haska ha habuya hiweara, ma
betsa raliwa rebu xikena, rate kani. Ha rateki uiki, nika kani:

- Tua huai, Sina Maniara! lka usha buma maniabuké.
Haskai maniabi hata risi rapi nita:

- Ebe ipixtayuwe! ltuxiaya.

- Ei, yuxiki! Akabu. Rami, ramiki hatu nikamaki akubaini
unu teke xarabu reti atani, ana txitQ kiranaya.

Aibu rabeta betxitd yubaka nibu kiaki:

- Nuku rad tiruki, amanawé! Ita. Hari maka biwe ita, ha
maka nusha maniabuké, hatu rapi nita ituxini kiaki:

- Ea hubl yuwe! lka reni kainais ani kiaki; makawé
bepus kina.

Haskawa:

- Ei! Ika sheke kainaya:

- Inariwe! Ishi metsita rist kerl akabu, ikawa pauni kiaki,
bexpiwabu natia tsau sheniara:

- Hatl apai iki mekai, awa txika beitxameira! Hatl apai iki
mekai, txashu txika beitxameira! Hatl apai iki mekai yawa txika
beitxameira!

Yuinaka xarabu yuita, yunu xaraburi yuini kiaki:

- Hatl apai iki mekai, siti mani teshu beitxameira! Hatl apai
iki mekai, bek& mani teshu beitxameira! Haska xarabu yui keyuta:

- Hand butu yuni itd butu pixta kawanaya, ha aibu betsa
ani kiaki. Makawé tsa aka:

-Ei! Ika sheke kainaya:

- Ina yuwe! Ishi metsité ainini kiaki. Haskawa ha inata,
bexpiwabu natia tsau shenishi, habia betsa yuishu keska yuini
kiaki: yuinaka xarabu ind, yunu xarabura. Haska yui betana hatu
txutai ixinuna, ma penai ikaya hupauni kiaki. Haska xini piaya
katant ika, hawé pia bita hura tuis, tuis asheni:

- Shakari & piaya kai! Aka. - Katawé! Aka. Haskata hawé
pia mespu shenitd kara. Yuinaka xarabu apauni kiaki: yawara,
txashura, awara, rurd, xinurd haska xarabu ata. Tsam tetl wa-
shi nane keyuta hupauni kiaki, hanushi minikamis anu kepi bir3,

biraki atd. Hanushi ana beki unu mani sere tana sheni baunaya;
Sina Maniara uwa kawanai ishi ui nub, ha aibu mexini kanu,
tetli betsa tsau shutani kiaki.

Haskata ana tetl betsa bitashi, aibu betsa tsdu shuni kiaki.
Haskata ana betsa bitashi hawé ai kaya kepi shipauni kiaki.
Haskawa ta&xiana, usha téxid keska mani pauni kiaki, yuinaka
akd bexiana. Haska maniké, mani teshte paunibu kiaki, ha yui-
naka pitd neshu katsira.

Hatl miyui keneshu: Tui (Josimar da Silva Samoel Kaxinawa)

